
முகுற் பதிப்பில் ஆசிரியரின் 

முன்னுரை* 

எனது முதல் நாவலான பிரதாப முதலியார் 

சரித்திரத்” துக்குக் இடைத்த சுமுகமான வரவேற்பே, 

இந்த இரண்டாவது நாவலை எழுத எனக்கு ஊக்க 

மளித்தது. இந்த நாவல் அதைப் போல நீண்டதாக 

இல்லாவிட்டாலும், இதில் பல்வேறு காட்சிகளும் 

சம்பவங்களும் இடம் பெற்றிருக்கின்றன. இவை மூலம் 

[மனித இயல்பின் பல்வேறு கோணங்களையும், பல்வேறு 

அறநெறிக் கொள்கைகளையும் வாசகர்கள் அறிந்து 

கொள்ளலாம். — 

இந்தச் சந்தர்ப்பத்தைப் பயன்படுத்திக்கொண்டு, 

சுகாதாரத்தையும், இளவயதில் திருமணம் செய்வது 

போன்ற சமூகப் பழக்கங்களினால் விளையும்கமைகளையும் 

எடுத்துக் காட்டியுள்ளேன். இந்து யுவரா்களுக்கு அற 

“நெறி போதனை செய்யவேண்டும் என்பதை 

எல்லோரும் ஒப்புக்கொள்ளும் இந்நாளில், இந்த 

நவீனமும் இதனுடன் இணைக்கப்பட்டுள்ள அநுபந்தங் 

களும் பயன்படும் என நம்புகிறேன். 

- மெளனம் இலை சமயங்களில் சர்வார்த்த சாதகம் 

எனும் முதுமொழியைப் பின்பற்றி, இம் முன்னுரை 

யில் மேற்கொண்டு ஏதும் கூறாமல் நிறுத்திக் கொள்ளு 

இழஜென். இந்த மூதுரையைப் பின்பற்றுவதில், ஒரு 

துருக்கி மதப் பிரசாரகரீ கையாண்டதையே உதாரண 

மாகக் கொண்டுள்ளேன். 

* இம் முன்ஸ்ரை ஆங்கிலத்தில் எழுதப்யெற்றது.

₹... இளமைப் பருவத்தில் புவனேந்திரனின் 
தீரத்துவழும் பரோபகாரமும் 

இளமைப் பருவத்திலே புவனேந்திரனுடைய தீரத்துவ 
மும் பராக்கிரமமுந் தெரியும் பொருட்டு வாஸ்தவமாய் 
நடந்த ஒரு சங்கதியை விவரிப்போம், புவனேந்திரனும் 
சுகுண சுந்தரியும் யானையேற்றம், குதிரையேற்றம் முதலிய 
வாகனப் பரீக்ஷை கற்றுக் கொள்வதற்காக, அவர்கள் அடிக் 
கடி யானையின் மீதும் குதிரையின் மீதும் ஏறிச்செல்வது 
வழக்கமாக இருந்தது. அந்த வழக்கப்படி ஒரு நாள் புவனேந் 
திரனும் ககுண சுந்தரியும் ஒரு யானையின் மேல் அம்ப௱ரி 
வைத்து, அதன் மேல் ஏறிக்கொண்டு, வீதியிற் செல்லும் 
பொழுது அந்த யானை திடீரென்று மதங்கொண்டு, தன் 
பிடரியின் மேலிருந்த பாகனைத் துதிக்கையால் பற்றி 
இழுத்துக் ழே தள்ளித் தன் காலின்கீம் வைத்துத் 
தேய்த்ததுமன்றி, அம்பாரியிலிருந்தவர்களையும் குன் 
கையினால் இழுக்க ஆரம்பித்தது. அவர்கள் தன் கைக்கு 
எட்டாமையினால் அம்பாரியை வீதியிலுள்ள ஒரு பெரிய கல் 
மண்டபத்தோடு சேர்த்து மோதி உடைக்க ஆரம்பித்தது. 
அந்தச் சமயத்தில் புவனேந்திரன் சுகுண சுந்தரியை 
மிருதுவாய்த் தூக்கி, அந்த மண்டபத்தின்மேல் வைத்து 
விட்டுத் தானும் ஓரே தகாண்டாய்த் தாண்டி, அந்த மண்ட 
பத்தின் மேலேறித் தப்பித்தகக்கொண்டான். அப்படி யவன் 
செய்யாவிட்டால், அவர்களிருவரும் யானையின் கையில் அகப் 
பட்டு மாண்டு போயிருப்பார்கள். இந்த வீரச் செய்கையைக் 
கேள்வியுற்ற அரசன், தன் புத்திரிக்குப் பிராணப் பிரதிஷ்டை 
செய்த புவனேந்திரனிட த்தில் அளவற்ற அன்பும் விசுவாச 
முள்ளவனாயிருந்தான். 

பின்னும் ஒரு சமயத்தில் புவனேந்திரனும் வேறு 
சிலரும் ஒரு பெறிய நதியின் பூரண பிரவாகத்தைப் பார்த்துக் 
கொண்டிருந்த போது, அக்கரையிலிருந்து இக்கரைக்கு நீந்தி 
வந்த ஒரு எளியவன் நடு ஆற்றிலே கை சோர்ந்து, வெள்ளத் 
தில் முழுகி இறக்கிற சமயமாயிருந்தது. அப்பொழுது அவனை

வில்லை. அப்பொழுது ஒரு உபாத்தியாயருக்குப் பொன்னாங் 
கண்ணிக் €ரையின் மேலே. பிரிய மென்றும், அது சில 
நாளாய் அகப்படாமையினால் அவர் அதிருப்தியாயிருப்ப 
தாகவும் கேள்விப்பட்டு, அந்தக் கரையை எப்படியாவது 
சம்பாதித்துக் கொடுத்து, அந்த உபாத்தியாயருடைய 
பிரியத்தைச் சம்பாதிக்கவேண்டுமென்று, அந்தப் பையன் 
தீர்மானத்துக் கொண்டான். அவன் வெகு தூரம் அலைந்து 
தேடி அந்தக் ரையைப் பறித்துக்கொண்டுவந்து சல நாள் 
வரையில் அந்த உபாத்தியாயருடைய பத்தினி கையிலே 
கொடுத்துக் கொண்டு வந்தான். அதற்கு அவள் விலை 

கொடுப்பதாகச் சொல்லியும் அவன் அங்ககேரிக்கவில்லை. 
இரண்டு மூன்று தினங்களுக்குப் பிறகு உபாத்தியாயர் தன் 
பாரியை நோக்கி, “இந்தக் காலத்தில் நம்முடைய ஊரில் 
இந்தக் ரை அகப்படாகே. இது எப்படிக் கிடைத்தது?” 
என்று வினாவினார். அவள் அந்தப் பையனுடைய சங்கதி 

யைக் குறித்துப் புருஷனுக்குத் தெரிவித்தாள். மறு நாள் 
அந்தப் பையன் வந்த உடனே உபாத்தியாயர் அவனைக் 

கண்டு “இந்தக் கீரைக்கு நீ ஏன் வீலை வாங்கமாட்டேனென் 
கருய்?”” என்றார். உடனே அந்தப் பையன் உபாத்தியாயர் 
பாதத்தில் சாஷ்டாங்கமாய் விழுந்து “ஐயா! நான் ஏழை 

யிலும் ஏழை. என்னைப் போல் ஏழைகள் எங்குமிரார்கள். 
நான் கல்வி கற்கவேண்டுமென்று அளவற்ற ஆசையுள்ளஉனா 
யிருக்கிநேன். ஆனால் சம்பளம் கொடுத்துப் படிக்க நிர்வாக 

மில்லை. என்ன செய்வேன்?'” என்று சொல்லி அழுதான். 

உடனே உ௨பாத்தியாயருக்குப் பரிபூரண கிருபை உண்டாகி, 
அவனுக்கு இலவசமாய்க் கல்வி போதிக்க ஆரம்பித்தார். 
அந்தப் பையன் அகோராத்திரங் கல்வியில் முயன்று, அநேக 

வித்தியா பட்டங்கள் பெற்று, ஒரு அரசருடைய தயவைச் 

சம்பாதித்தான். அரசர் அவனுக்குப் பல உத்தியோகங்கள் 
கொடுத்துக் கடைசியாய் அவனுக்கு மந்திரி உத்தியோகம் 
கொடுத்தார். அந்தப் பையன் யார் என்றால் நான்தான்- 
நம்முடைய நராதிப மகாராஜாவின் தகப்பனார்தான் 
எனக்கு மந்திரி உத்தியோகம் கொடுத்தவர்”? என்றார்.

13. ஸசூட்டகம் வெளியாதல் 

ஞ்்ரு சிரேஷ்டர் அந்த ஸ்திரீயினுடைய அர். பெயர், 
அவளுடைய புருஷன் பெயர், ஜாதி, மதம், தொழில், அவர் 
கள் குடியிருக்கும் தெருப் பெயர், வீட்டின் இலக்கம், 
அண்டை அயல் வீட்டுக்காரர்களுடைய பெயர் முதலிய 
விவரங்களை யெல்லாம் அவள் மூலமாய் ரகஇயத்தில் தெரிந்து 
கொண்டு அவளைப் பார்த்து, “நீ இந்தச் சங்கதஇககைக் 
குறித்து இனிமேல் ஒருவரிடத்திலும் ஒரு வார்த்தை கூடப் 
பேச வேண்டாம். நம்முடைய அன்னசத்திரத்திலே சாப் 
பிட்டுக் கொண்டு சும்மா இரு. ஒரு வாரத்துக்குள்ளாக 
உனக்கு முடிவு சொல்லுகிறோம். இப்போது நீ ஒருவருங் 
காணாதபடி கொல்லை வழியாய்ப் மபோய்விடு ”” என்று ரகசிய 
மாய்ச் சொல்லி, அவளை அனுப்பி விட்டார். பிறகு குரு 
சிரேஷ்டர் மதுரையில் தமக்குப் பழக்கமான ஸ்தல அதிகாரி 
களுக்கு மேற்படி சங்கதிகளைப் பரிஷ்காரமாய் விசாரித்து, 
உண்மையைத் தெதரிவிக்கும்படி அந்தரங்கமாய்க் கடிதம் 
அனுப்பினார். அவர்கள் குலாங்கிஷமாய் விசாரித்து, அந்த 
ஸ்திரீ சொல்லுகிற பெயருள்ள ஆணாவது பெண்ணாவது, 
அந்த இலக்கமுள்ள வீடாவது, அயல் அகங்களாவது அந்தத் 
தெருவிலே இல்லையென்றும் அவள் சொல்வது சர்வாபத்த 
மென்றும் மறுமொழி யனுப்பினார்கள். புவனேந்திரன் ராஜ 
கிரகத்துப் பிள்ளையாயிருக்க வேண்டுமேயல்லாது சாமானிய 
மாயிருக்கக் கூடாதென்பது குரு சிரேஷ்டருடைய சித்தாந்த 
மாயிருந்த போதிலும், . அவர் நீதிமானாகலால் ஒருக்கால் 
அந்தப் பெண்பிள்ளை சொல்வது வாஸ்தவமாயிருக்குமோ 
என்னவோவென்று சந்தேகடித்து, மேலே விவரித்தபடி பரி 
சீலனை செய்தார். அவளுடைய வாக்கு மூலம் சுக்தப் பொய் 
யென்று தெரிந்த மாத்திரத்தில் குரு இரேஷ்டருக்கு 
உண்டான சந்தோஷம் இவ்வளவென்று விவரிக்க ஒருவரா 
லுங் கூடாது. உடனே அவம் அந்கு ஸ்தஇிரீயைக் கொண்டு 
வரும்படி. ஏவலாளர்களை அனுப்பினார். அவள் ஒருவருக்கும் 
அகப்படாமல் ஊரை விட்டு ஓடிப் போய் விட்டாள்.

14. முதல் மந்திரியிஸா துராசையும் 
துர்ப்போகுனோயம் 

சிலருடைய துர்ப் போ தனையினால் இப்படிப்பட்ட 

அகாதமான கட்டு விசேஷத்தை அந்த ஸ்திரீ உண்டுபண்ணிக் 

கொண்டு வந்திருக்கவேண்டுமே யல்லாமல் அவள் ஸ்வேச்சை 

யாய்க் கொண்டு வந்ததல்லவென்றும் புவனேந்திரனுக்கு 

மதுரேசனையும் அவனுடைய தந்தையாகிய முதல் மந்திரியை 

யூம் தவிர வேறு விரோ திகளில்லாதபடியால் அவர்களே 
அந்த ஸ்திரீயை ஏவி விட்டிருக்க வேண்டுமென்றும் குரு 

இரேஷ்டர் அநுமானித்தார். அவர் அ௮நுமானித்த விஷயம் 
வாஸ்தவமே. ஏனென்றால், அரசனுக்கு ஆண் சந்ததியில்லாத 

படியால், சுகுண சுந்தரியைத் தன் மகனுக்கு மணஞ் செய் 

வித்து, தேசாதஇபத்தியமும் அவனுக்குச் சித்திக்கும்படி செய்ய 
வேண்டுமென்கிற ஒரு பெரிய துராசையை முதல்மந்திரி 

உடைத்தாயிருந்தான். மதுரேசனுடைய துர்க்குணத்தால் 
அவனிடத்தில் சுகுண சுந்தரி வெறுப்பும் புவனேந்திரனிடத் 

தில் பிரியமுமுள்ளவளா யிருப்பதால் புவனேந்திரன் ஒரு 
அற்ப மனுஷியினுடைய புத்திரனென்று ஸ்தாபித்து, 

அவனிடத்தில் அரசனுக்கும் சுகுண சுந்தரிக்குமுள்ள 
மதிப்பைக் கெடுக்க வேண்டுமென்ற எண்ணத்துடன் முதல் 

மந்திரியும் அவனுடைய மகனும் அந்த அபாண்டமான 

பொய்யை அதிரகசயமாய் அந்த ஸ்திரீக்குப் போதித்து, 

அவளை ஏவிவிட்டார்கள். குரு சிரேஷ்டர் ஒரு விசாரணையுஞ் 

செய்யாமல் அவளுடைய வார்த்தையை நம்பினாலும் 

நம்புவார்; அல்லது அவர் நம்பாவிட்டாலும் புவனேந்திரன் 

அவருடைய புத்திரன் அல்லவென்கிற உண்மையாவது 

சகலருக்கும் வெளியாகட்டுமென்கிற நோக்கத்துடன் அந்தக் 
கட்டுக்கதையைக் கட்டிவிட்டார்கள். புவனேந்திரன் தாய் 

தகப்பன் ௮ற்ற அநாதப் பிள்ளையென்கிற உண்மையை 

மறந்திருந் தவர்கள் கூட. இட்போது ஞாபகப்படுத்திக் 

கொள்ளவும், அதைப்பற்றி ஒருவர்க்கொருவர் கசுகுசென்று 
அந்தரங்கமாய்ப் பேசிக்கொள்ளவும் இடமுண்டாயிற்று. 

௬-2

அதிகரிக்கச் செய்தது. அதனோடு இன்னொரு காரணமுங் 
கூடச் சேர்ந்தது. அஃது யாதென்றால், என்ன விசேஷம் 

நடந்தாலும் அதைக் குரு சிரேஷ்டர் புவனேந்திரனுக்குச் 
சொல்லாமல் மறைக்கிற வழக்கமில்லை. அந்த அந்நிய 

ஸ்திரீயின் சங்கதியைப்பற்றி மட்டும் அவர் தன்னிடத்தில் 
ஒன்றுங் கலந்து பேசாமல் மெளனமாயிருந்ததைக்கொண்டு 

அவனுடைய சந்தேகம் அதிக பலங்கொண்டு வேரூன்ற 
இடமாயிற்று. இப்படிப்பட்ட பல ஹேதுக்களால்,தான் தாய் 

ககப்பனற்ற அநாதப் பிள்ளையென்று புவனேந்திரன் 

நிச்சயித்துக்கொண்டு, அது முதல் சரியான ஆகாரமும் 

நித்திரையும் சந்தோஷ சம்பாஷணமுமில்லாமல் நாளுக்கு 

நாள் தேகம் மெலிய ஆரம்பித்தான். குரு சிரேஷ்டா் 

அவனுடைய முகவாட்டத்தையும் தேக மெலிவையும் 

பார்த்து அச்சரியமடைந்து அவனைக் கட்டித் தழுவிக் 

கொண்டு, “அப்பா! குழந்தாய்! நீ சிலகாலமாய் ஏதோ 

மன வருத்தத்தைக் கொண்டிருப்பதாக எனக்கும் உன் 

தூரயாருக்கும் விளங்குகிறது. அதற்குக் காரணம் இன்ன 

தென்று நீ தெரிவிக்க வேண்டும்'' என்றார். அவன் அதற்குச் 

சரியான மறுமோழி சொல்லாமல் தப்பித்துக் கொள்ளப் 
பிரயாசப்பட்டும், குரு சிரேஷ்டர் விடாதபடியால், அவன் 
அழுதுகொண்டு அவன் சட்டைப் பையிலிருந்த அந்த 

அநாமதேயக் கடிதத்தை எடுத்து, அவர் கையிலே கொடுத் 

கான். அவர் அந்தக் கடிதத்தை வாசித்துப் பார்த்த 

வுடனே திடுக்கிட்டுத் திகைத்துச் சற்றுநேரம் சிலைபோல் 
அசைவற்றிருந்தார். 

Le குருசிரேஷ்டர் ஆறுகுல் கொல்லல். 

_ பிறது தமது மனதைத் தேற்றிக் கொண்டு புவனேந் 
திரனுடைய கண்ணீரைத் துடைத்து :“அப்பா/ யாரே 

துன்மார்க்கர்கள் செட்ட எண்ணக்துடன் அந்தக் 

கடிதத்தை எழுதியிருக்கிறார்கள். நீ அதற்காக மனம் வருந்த 

"வேண்டாம்'' என்றார். உடனே புவனேந்திரன் “அவர்கள் 

எந்த எண்ணத்துடன் எழுதியிருந்தாலும் அவர்கள் எழுதிய

சங்கதி வாஸ்தவமாகத் தோன்றுகிறதே? என்றான். பொய் 

யென்பதே அறியாத சத்திய வாசகரான குரு சிரேஷ்டர் 

இவ்வளவு நடந்தபிறகு இனி உண்மையை மறைக்கிறது 

சரியல்லவென்று நினைத்து, ஆதியில் புவனேந்திரன் 

குழந்தைப் பருவமாயிருக்கும்போது அவனை ஒரு அநீறியன் 

கொண்டுவந்து கொடுத்ததும், அது முதல் தாம் வளர்த்தது 

முதலான விவரங்களையெல்லாம் அவனுக்குத் தெரிவித்து, 

மறுபடியுஞ் சொல்லுகிறார்: “அந்த மனுஷன் உன்னை 
மகாராஜா புத்திரனென்று சொன்னதால் புவனேந்திரன் 

என்று உனக்குப் பெயரிட்டோம். அவன் சொன்னது 

வாஸ்தவமென்று அநேக: அநுமானப் பிரமாணங்களினாலும் 

காக்ஷிப் பிரமாணங்களினாலும் அறிந்து கொண்டோம். 

உன்னுடைய குணாதிசயங்களை யோசிக்குமிடத்தில் உன்னைப் 

பிள்ளையாக உடையவர்களுக்கு எவ்வளவோ . பெரிய 

மேன்மை. 

மகன்தந்தைக் காற்றும் உதவி இவன் தந்ைத 

என்னோற்றான் கொல் என்னுஞ்சொல். (திருக்குறள் 66) 

என்ற குறளின்படி இப்படிப்பட்ட சர்வோத்கிருஷ்டமான 

பிள்ளையைப் பெற்றவர்கள் எவ்வளவு பாக்கியசாலிகளா 

யிருக்க வேண்டும்? அந்தப் பாக்கியத்துக்கு நான் அபாத் 

இரனாய்ப் போய்விட்டாலும் உன்னைப் பாலப் பருவமுதல் 

வளர்க்கும்படியான பெருமை எனக்குக் கிடைத்ததற்காக 

நான் எவ்வளவோ சந்தோஷ முள்ளவனா. யிருக்கிறேன். 

பெற்றோர்களென்றும் பிள்ளைகளென்றும், அண்ணனென்றும் 

தம்பியென்றும், பதியென்றும் பாரியென்றுஞ் சொல்லப் 

படுகிற சகல பாந்தவ்வியங்களுக்கும் பக்ஷ்மே முக்கிய 

ஜீவாதாரமாயிருக்கிறது. பக்ஷமில்லாவிட்டால் அந்தப் 

பாந்தவ்வியங்களினால் பிரயோஜனமென்ன? உன்னிடத்தில் 

எனக்கும் என் மனைவிக்கும் உள்ள அன்பு இவ்வளவென்று 

நீயே அறிவாம். எங்களிடத்தில் உனக்குள்ள அன்பு இவ்வள 

வென்று நாங்களும் அறிவோம். ஆமைபரல் மனோவியாகுலத் 

துக்கு இடங்கொடுக்கவேண்டாம் அப்பா!” என்றார்.

- இதைக் கேட்டவுடனே புவனேந்திரன் குரு சரேஷ்டரை 
நோக்கி “ஐயா! எவ்வளவுதான் தவஞ் செய்தாலும் 
உங்களுக்குச் சமானமான தந்ைத தாயார்கள் யாருக்காவது 

கிடைப்பார்களா? அந்தப் பாக்கியத்துக்கு நான் கொடுத்து 
வைக்காமற் போனது எனக்கு எவ்வளவோ பெரிய மனஸ் 

தாபமாயிருக்கிறது. அல்லாமலும் பால்குடிக்கிற பிள்ளையைக் 
கைவிடுகிற தாய் தகப்பன்மார்கள் எப்படிப்பட்டவர்களாய் 
இருக்கவேண்டுமென்று நினைக்கும்போது எனக்கு அளவற்ற 
வியாகுலமாயிருக்கிறது'” என்றான். உடனே குரு சிரேஷ்டா் 
உலகத்தில் எத்தனையோ அதிசயங்கள் நடக்கின்றன. 
காரணமில்லாமல் ஒரு காரியமும் நடவாது, அப்படியே 
இதற்கும் தகுந்த காரணமிருக்கவேண்டும். சகலமும் 
சீக்கிரத்தில் வெளியாகும். நீ வீணாப் Murer படாதே 
அப்பா” என்ளுர். 

18. ag@or ௬ந்தரி அவகுாறாு போசிய தன் 
தகாதியைக் கண்டித்குல் 

குரு சிரேஷ்டர் புவனேந்திரனுக்கு எவ்வளவோ 
அறுதல் சொல்லியும் நீர்மேல் எழுதிய எழுத்துப்போல 

ஒன்றும் பயனில்லாமற் போய்விட்டது. சுகுண சுந்தரி 

குன்னைப்பற்றி என்ன நினைப்பாளோ!/ அவள் முகத்தில் 

எப்படி விழிக்கிறதென்கிற நாணத்தினால் அவளைச் சிலகால 

மாய்ப் பாராமலேயிருந்துவிட்டான். அவர்களிருவருக்கும் 

முக தரிசனமில்லாமற் செய்ய வேண்டுமென்கிற மதுரேசனு 

_டைய மனோரதம் இப்பொழுது நிறைவேறியதால் அவனும் 
அவனுடைய தகப்பனும் பரம சந்தோஷமுள்ளவர்களானார் 

கள். அவர்கள் இதுதான் தக்க சமயமென்று நினைத்து 

அந்த எளிய ஸ்திரீ புவனேந்திரனைத் தன் பிள்ளையென்று 

சொன்னது வாஸ்தவமென்றும், அதை நன்றாய் விளங்காமல் 
குரு சிரேஷ்டர் அவளை அறநியாயமாய்க் துரத்திவிட்டதாக 

வும் சுகுண சுந்தரியின் காதில் விழும்படி. செய்வித்தார்கள். 

சுகுண சுந்தரி *அப்படி.ப் பிரஸ்தாபித்த தன் தாதியை 

நோக்கிச் சொல்லுகிறாள்:

19, அவதூறைய் பற்றி ஓர் பிரசங்கம் 

குரு சரேஷ்டர் அநியாயஞ் செய்தாரென்று சொல்வது, 

கதுர்மமே அதர்மஞ் செய்ததென்று சொல்வதற்குசி 

சமானமா யிருக்கிறது. நிர்த்தோஷமான மகான்கள் 

மேலே நிந்தைகூறுவது எத்தன்மையதென்றால் சூரிய கிரணத் 

தைத் திரட்டி அதன் மேலே கரியைப் பூச யத்தனப்படுவது 

போலும். உலகத்தில் யாராயிருந்தாலும் ஒருவம்மேலும் 

நிந்தை பேசக்கூடாது. ஏனென்றால் சில சமயங்களில் 

நல்லவர்களும் தீயவர்கள் போலத் தோன்றுகிறார்கள். அவர் 

களுடைய அந்தக்கரணங் கடவுளுக்குத் தெரியுமேயல்லாது 

மானிடர்கள் அறியார்கள். ஒருவன் செய்த குற்றத்தை 

அவனுக்கு நேரேதெரிவித்தா லுந் தெரிவிக்கலாமே யல்லாமல் 

அவனில்லாதவிடத்தில் பறை சாற்றக் கூடாது. அதேகர் 

தங்களுடைய பிராணனைப் பார்க்கிலும் கெளரவத்தைப் 

பெரிதாக எண்ணுகிறார்கள். அப்படிப்பட்டவர்களுக்கு 

நாம் அகெளரவத்தை உண்டுபண்ணுவது எவ்வளவு பெரிய 

அக்கிரமம்! அநேகர் தங்களுடைய நற்கீர்த்தியைக் கொண்டு 

ஜீவிக்கிறார்கள். அவர்களுடைய நநற்கீர்த்திக்குப் பங்கள் 

சொல்லுவது அவர்களுடைய ஜீவனத்தைக் கெடுப்பதற்குச் 

சமானமல்லவா? ஓருவனுடைய வாய்ப்பிறப்பைக்கொண்டே 

அவன் நல்லவனென்றும் கெட்டவனென்றும் அறிந்து 

கொள்ளலாம். எப்படியென்றால் வாசனா திரவியங்களிலிருந்து 

பரிமளம் உண்டாவது போல் நல்லவர்கள் எப்போதும் 

நன்மையைப் பேசுவார்களே யன்றி ஒருவர்மீதும் நிந்தை 

கூறார்கள். அங்கணத்திலிருந்து ஆசுத்தங் கவதுபோல் 

இயர்களே தீமையான வார்த்தைகளைப் பேசுவார்கள். கடுங் 

காற்றுக்கு எதிரே நின்று நாம் பிறர் காறியுமிழ்கிற 

உச்சிஷ்டம் நம் மேலே திரும்பிவிமுகிறதுபோல நாம் பிறர் 

மேற் சொல்லும் நிந்தனை நம்மையே சாருகின்றது. 

திருட்டுச் சொத்தைக் கொள்ளுகிறவன் இல்லாவிட்டால் 

ஒருவனும் திருடமாட்டான். அகையால் கோள் சொல்லு 

தறவனைப்போலவே கோளைக் காது கொடுத்துக் கேட்கிற

வனுந் தோஷாரூடனாகிறான். ஒருவனுடைய அயோகிக் 
யத்தைப்பற்றி நாம் நியாயசபையிலே சாக்ஷி சொல்லும் 

போதுமட்டும் நாம் உண்மையைச் சொல்லக் கடமைப்பட்டி 

ருக்கிறோம். அல்லது ஒருவன் அயோக்கிய னென்று 

தெரியாமல் அவனை ஒருவன் நம்பி மோசம் போகிற சமயமா 

யிருந்தால், அப்போது அவனுக்கு மட்டும் நமக்குத் தெரிந்த 

உண்மையை அறிவிக்கலாம். இப்படிப்பட்ட சமயங்கள் 
குவிர மற்ற எந்தச் சமயங்களிலும் நாம் பிறர்மேல் நிந்தை 

கூறக்கூடாது. ஒருவனுடைய செய்கைக்கு நமக்குக் காரண நீ 

தெரியாமலிருக்குமானால் அவன் நல்ல எண்ணத்துடனே 

அந்தச் செய்கையைச் செய்துிருப்பானென்று நாம் ஊஹிக்க 

வேண்டும். ஏனென்றால் ஒருவனுடைய செய்கை முந்தி 

நமக்கு விபரீதமாகக் காணப்பட்டாலும், பிறகு அது 

நிர்த்ேதோஷமான செய்கையென்று அநேக சமயங்களில் 

கண்டுபிடிக்கிறோம். அதற்கு உதாரணமாக ஒரு ஊரில் 

நடந்த சங்கதியை விவரிக்கிறேன் . 

20. ஒரு துரைச௪ணி ௬தை 

சில வருஷங்களுக்கு முன் ஒருவருக்கொருவர் அறிமுக 

மில்லாத:பல பேர்கள் ஒரு அஞ்சல் வண்டியின் மேலே ஏறிக் 
கொண்டு பல ஊர்களுக்குப் பயணம் போனார்கள், வழியில் 

இராக்காலம் சமீபித்ததால் சோர பயத்தைக்குறித்துப் பேசிக் 

கொண்டு போனார்கள். அப்பொழுது ஓரு கனவான் தன் 

கைவசத்திலிருந்த பத்துத் தங்க நாணயங்களை யெப்படிப் 

பத்திரப்படுத்த வேண்டு மென்று மற்றவர்களை நோக்கிச் 

சொன்னான். அவனுக்குச் சமீபத்திலிருந்த ஒரு துரைசானி, 

“அவைகளை உம்முடைய பாகரகையில் வைத்துப் பத்திரப் 

படுத்தலாமே”” யென்றான். அவன் அப்படியே அந்தத் தங்க 

நாணயங்களைப் பாதரகை்ையில் வைத்து மறைத்தான். பிறகு 

சற்று நேரத்துக்குள் ஒரு திருடன் வந்து, பணப்பைகளைக் 

கொடுக்கும்படி கேட்டான். அப்போது அந்தத் துரைசானி 

“என்னிடத்தில் பணமில்லை; அதோ அந்தத் துரையினுடைய 

பாதரக்கைளைச் சோதித்தால் பத்துத் தங்க நாணயங்கள்

அகப்படும்”? என்றாள். அவன் அந்தப்படி சோதித்து, அகப் 
பட்ட தங்க நாணயங்களைக் கவர்ந்துகொண்டு போய்விட் 

டான், அவன் போன பிறகு அந்தத் துரைசானியை அந்தக் 
கனவான் வாயில் வந்தபடி தரஷித்தான். உடனே அந்த 

ஸ்இரீ அவனையும் மற்றவர்களையும் நோக்கி “நீங்கள் தயை 

செய்து நாளைக்கு என் வீட்டில் விருந்து சாப்பிடுவீர்களானால் 

உங்களுக்கு உண்மையைத் தெரிவிக்கிறேன்” என்றாள். அந்தப் 

படி மறுநாள் சம்பிரமமாய் அவர்களெல்லோரும் விருந் 

துண்டபிறகு, அந்தத் தரைசானி தன் கையிலிருந்த புஸ்தகத் 

தைக் காட்டி அநேக ஆயிரம் தங்க நாணயம் மதிப்புள்ள 

கடித நாணயங்கள் இந்தப் புஸ்தகத்திலிருக்கின்றன. அந்தத் 

இருடனுக்கு இந்தத் துரையினிடமிருந்த தங்க நாணயங்களை 

நான் தெரிவிக்காமலிருந்தால், அவன் இந்தப் புஸ்தகத்தி 

லுள்ள கடித நாணயங்களை யெல்லாம் கவர்ந்துகொண்டு 

போயிருப்பான். இந்தத் துரை என்னாலே இழந்த பத்துத் 

தங்க நாணயங்களுக்குப் பதிலாய் நூறு தங்க நாணயங்கள் 

கொடுக்கிறேன்- அவர் வேண்டாமென்றாலும் நான் 

விடமாட்டேன்”? என்று சொல்லி நூறு தங்கநாணமங்களை 

அவருக்குக் கொடுத்தாள்.உடனே எல்லாரும் பரம சந்தோஷ 

மடைந்து, அந்த ஸ்திரீயினுடைய சாமர்த்தியத்தையும் 

உதார குணத்தையும் புகழ்ந்து கொண்டாடிஞனார்கள்”' 

என்றாள். 

21, பாம்பின் ககது 

10ிறுபடியும் சுகுண சுந்தரி அந்தத் தோழியை நோக்கி 

““புறங்கூறலைப்பற்றி ஒரு சிறிய கதை சொல்லுகிறேன், கேள். 

ஒரு காலத்தில் ஒரு மனிதனைக் கடிக்க ஒரு நாகம் துரத்திற்று. 
அந்த மனிதன் அந்த நாகத்தை நோக்கி, “நரகமே/ உனக்கு 

ஒரு தீமையுஞ் செய்ததில்லையே. என்னைக் கடித்துக் கொல்வ 

தினால் உனக்கு வரும் பிரயோஜனம் என்ன? ங்கம், புலி 

முதலிய துஷ்ட மிருகங்கள் மாமிச பக்ஷணிகளாகையால் 

அவைகள் மனிதர்களைக் கொல்ல தநியாயமிருக்கன்றது: 

அப்படிப்பட்ட நியாயமில்லாமல் வீணாக என்னையேன்

கொல்லத் துரத்துகிறாய்?”” என்றான். அதற்குப் பாம்பு 
“இந்தக் கேள்வி என்னைக் கேட்க வேண்டாம், உன்னுடைய 
வர்ச்கத்தாரையே கேள். உங்களுக்கு யாதொரு இங்குஞ் 
செய்யா தவர்கள்மேலே நீங்களே அவதூறு பே ஒருவரை 
யொருவர் கெடுத்துக் கொள்ளவில்லையா? அந்தக் குணம் 
உங்களிட.த்திலிருக்கிறவரையில் என்னுடைய குணத்தை 
நானும் விடேன்” என்றது என்றாள். 

சுகுண சுந்தரி அவதூறு பேசின தன் தாதியைக் கண்டித் 
ததைக் குறித்து, குரு சிரேஷ்டரும் புவனேந்திரனும் கேள்விப் 
பட்டுக் களிகூர்ந்தார்கள். பிறகு குரு சிரேஷ்டர் புவனேந் 
திரனை நோக்கி “பாம்பு முதலிய விஷ ஐந்துக்களும் துஷ்ட 
மிருகங்களும், இடி, பெருங் காற்று, பெரு மழை, பஞ்சம்; 

- படை நோய் முதலியவைகளும் மனிகனைத் தண்டிக்கிற 
ஆயுதங்களாயிருக்கின்றன. உலகத்தில் தோட்டி முதல் 

தொண்டமான் வரையில் சகலரும் அக்கிரமஞ் செய்அருர் 
கள்.இப்படிப்பட்ட மனிதர்களுக்கு எப்படி. வெயில்எரிக்கிறது 
எப்படி மழை பெய்கிறது என்று ஒரு ஆப்பிரிக்காதேசத்தான் 
ஆச்சரியப் பட்டதுபோல நாமும் ஆச்சரியப்பட வேண்டிய 
தாயிருக்கிறது. 

22... உலகத்தில் நடக்கிற அக்கிரமங்கள் 

பெருமையிற் றந்த அலெக்சான்டர் (&]1ஊஹ்சா the 

Great) என்னும் அரசர் திக்கு விஜயஞ் செய்யப்போனபோது, 
ஆப்பிரிக்கா தேசத்திலே ஒரு தூரமான அரில் குடிசைகளில் 

வூத்துக்கொண்டிருந்த சல ஜனங்களிடத்துக்குப் போனார். 
அவர்கள் அந்த அரசனைத் தங்களுடைய தலைவனுடைய 

குச்சுக்கு அமைத்துக் கொண்டு போனார்கள். அந்தத் தலைவன் 

அலைக்சான்டருக்கு மிக்க உபசரணை செய்து, தங்கத்தினாலே 

செய்யப்பட்ட சில பழவர்க்கங்களையும் தங்கத்தினாலே 

செய்யப்பட்ட போஜனத்தையும் அவர் முன்பாகக்கொண்டு 

வந்து வைத்தான். “நீங்கள் இந்த ஊரில் தங்கம் 

சாப்பிடுகிற வழக்கமா?” என்று அலெக்சான்டர் கேட்க,

அந்தத் குலைவன் “Kiser தங்கம் சாப்பிடுகிற 

வழக்கமில்லை. நீங்கள் ஏதுக்காக இவ்வளவு 

துரரம் வந்தீர்கள்???” என்று வினவ, அலெக்சான்டர், 

“உங்களுடைய தேசாசாரங்களையும் வழக்கங்களையும் அறிய 

வந்தேன்” என்றார். “*அப்படியானால் உங்களுக்கு இஷ்ட 

மூள்ள காலம் வரையில் இவ்விடத்திலிருக்கலாம்'” என்று 

அந்த ஊர்த் தலைவன்.சொன்னான். 

அப்படி அவர்கள் பேட௫முடிந்த உடனே, இரண்டு 

வழக்காளிகள் அந்தத் தலைவனிடத்துக்கு வந்தார்கள். 

அவர்களில் வாதி தலைவனை நோக்கி, “ஐயா! நான் பிரதி 

வாதியிடத்தில் சல நிலம் கரயத்துக்கு வாங்களேன். அதில் 

ஆழமாய் நான் வடிகால் வெட்டினபோது, ஒரு பெரும் 

புதையல் அகப்பட்டது. அந்தப் புதையலுக்கு நான் பாத்தி 

யஸ்தன் அல்ல, ஏனென்றால் பிரதிவாதியிடத்தில் நான் 

நிலம் மட்டும் வாங்கினேனே தவிர, புதையலுக்கு விலை 

கொடுத்து வாங்கவில்லை. அப்படியிருக்கப் புதையலை பிரதி 

வாதி அங்கேரிக்க மாட்டேன் என்கிறான்” என்றான். 

உடனே பிரதிவாதி “₹நியாயாதிபதியே/ வாதியைப் 

போலவே எனக்கும் மனோசாகஷி யிருக்கின்றது. நிலத்தையும் 

அதிலுள்ள சகல பொருள்களையும் நான் வாதிக்கு விக்கிரயஞ் 

செய்து போட்டதால், அந்தப் புதையலுக்கும் எனக்கும் 
யாதொரு சம்பந்தமுமில்லை?” என்றான். அந்தத் தலைவன் 

இருவருடைய வாதங்களையும் நன்றாய்க் கேட்டுத் தெரிந்து 

கொண்டு, உபயவாதிகளையும் நோக்கி “உங்களில் வாதிக்கு 

ஒரு மகனும் பிரதிவா திக்கு ஒரு மகளுமிருப்பதால் அவர்களிரு 

வருக்கும் விவாகஞ் செய்வித்து, அந்த நிக்ஷூபேத்தை அவர் 

களுக்குச் செளதாயமாகக் கொடுத்து விடுங்கள்” என்று 

இர்மானித்தான். அந்த நியாயமான தீர்மானத்தைக் கேட்டு 

அதிசயித்துக். கொண்டிருந்த அலெக்சான்டர் அரசனை, 

அந்தத் தலைவன் நோக்கி “உங்களுடைய ஊரில் இந்த 

வழக்கு எப்படித் தநீர்மானிக்கப்படும்??' என்று கேட்க 

எங்களுடைய ஊரில் உண்மையாகவே உபயவாதிகளையும்

பிடித்துக் காவற் கிடங்கில் வைத்துவிட்டுப் புதையலை 

அரசன் பிடுங்கிக் கொள்ளுகிற வழக்கம்”” என்று அலெக் 
சான்டர் மறுமொழி சொன்னான். உடனே அந்தத் தலைவன் 
மிகவும் ஆச்சரியமடைந்து, **ஐயா! உங்கள் ஊரில் வெயில் 

எரிக்கிறதா? மழை பெய்கிறதா?” என, அலெக்சான்டர் 

“ஆம் ஆம்” என்றார். “*அப்படியானால் உங்கள் ஊரிலுள்ள 

ஆடு, மாடுகளுக்குப் புல், பூண்டுகள் வேண்டுமே! அதற்க௱க 

மழை பெய்கிறதும் வெயில் எரிக்கிறதுமே யல்லாமல் 
உங்களுக்காக அல்ல'” என்று அந்தத் தலைவன் சொல்ல 

அலெக்சான்டர் நாணங்கொண்டு எழுந்துபோய் விட்டார்”? 

என்றார். 

28. மதுரேசுன் செளரியத்தைக் காட்டப்போய் 

மானயங்கப்பா ட்டது 

புவனேந்திரன் குரு சிரேஷ்டருடைய புத்திரன் அல்ல 

வென்று தெரிந்த உடனே சுகுண சுந்தரிக்குப் பெரிய 

ஆச்சரியமுண்டான போதிலும், மனிதர்களது மேன்மையுந் 

தாழ்மையும் அவரவர்களுடைய யோக்கியதையைப் 

பொறுத்ததே யல்லாமல் பிறப்பினால் ஒன்றுமில்லையென்பது 
அவளுடைய கசித்தாந்தமாதலால், அவளுக்குப் புவனேந்திரன் 

மீதுள்ள மதிப்பும் விசுவாசமும் ஏவ்வளவுங் குறையவில்லை. 

முதல் மந்திரியும் அவன் மகனும் புவனேந்திரனுக்குப் பல 

வகையில் இங்கு தேடுகிறார்களென்று தெரிந்து, அவர்க&£சி 

சுகுண சுந்தரி அதுசமதிகமாய் மனசுக்குள்ளே வெறுக்க 

லாயினாள். அவளுடைய தரிசனத்தையுஞ் சல்லாபத்தையும் 

மதுரேசன் சுத்தமாய் இழந்துவிட் தால், அவளுடைய 

பிரியத்தைச் சம்பாதிக்கிறதற்கு என்ன உபாயஞ் செய்யலா 

மென்று அவன் ஆலோ?'த்துக் கொண்டிருக்கையில், அவன் 

தகப்பன் வந்து, மைந்தனை நோக்கப் “புருஷர்கள் 

தங்களுடைய கல்வியினாலாவது அழகினாலாவது அல்லது 

செளரியத்தினாலாவது ஸ்தஇிரீகளை வ௫யஞ் செய்ய வேண்டும், 

கல்வியும் அழகும் உன்னி_த்தில் குறைவாயிருப்பதால், நீ 
உன்னுடைய செளரியத்தைக் காட்டிச் சுகுண சுந்தரியைக்

யோங்கி அடித்தான். அந்தக் கொடியவர்களுக்கு மெய் 
யாகவே மூர்க்காவேச முண்டக, அவன் மேலே பாய்ந்து, 

குதிரையினின்று அவனைக் $ழே தள்ளிக் கையாலும் கழிகளா 

லும் பரிபூரணமாகப் புடைத்தார்கள். அவன் ஒரு நிமிஷத் 

தில் போன இடந்தெரியாமல் ஓடி ஒளிந்து கொண்டான். 

பிறகு அந்தத் தீயா்கள் சுகுண சுந்தரியின் அபரணங்களைக் 

கழற்ற யத்தனப்படுஞ் சமயத்தில், புவனைந்திரன் தினந் 

தோறும் அசுவாரூடனாய் வெளியே சாரிப்போகிற 

வழக்கப்படி, அந்த மார்க்கமாய்த் தன் பாட்டில் சாரிபோய்க் 

கொண்டிருந்தான். 

25. புவனணேந்திரனின் பராக்கிரமம் 

அப்பொழுது அவன் சுகுண சுந்தரிக்கு நேரிட்ட 

அபாயத்தைக் கண்டு, அந்தத் துஷ்டர்களின்மேற் பாய்ந்து 

அவனுடைய யுத்தாப்பியாச வீரத்தொழிலை அவர்களிடத் 
திற் பூரணமாய் உபயோகித்தான். அவர்கள் அவனோடு 

எதிர்த்து திற்கமாட்டாமல் ஓடிப்போய்விட்டார்கள். அப் 
பொழுது சுகுண சுந்தரி பயத்தினால் மெய்சோர்ந்து, பிரக்ஞா 

பங்கமாயிருந்தமையால் குன்னுடைய ஆபத்தைத் 

இர்த்து ரக்ஷித்தவர்கள் இன்னாரென்று அப்போது அவளுக்குத் 
தெரியாது. பிறகு புவனேந்திரன் சுகுண சுந்தரியின் 

ரதத்தை நடத்தும்படி சாரதிக்கு உத்தரவு செய்து, தானுங் 
கூடச் சென்று, ரதம் நகரத்துக்குள் பிரவேசித்தவடனே தன் 
கிரகத்துக்குப் போய்விட்டான். சுகுண சுந்தரி தன்னுடைய 

அரமனைக்குட் சென்று, மூர்ச்சை தெளிந்தவுடனே புவனேத் 

திரனுடைய வீரச் செய்கையைத் தோழி மூலமாய்க் கேள்விப் 

பட்டு, மிக்க ஆச்சரியமும் ஆனந்தமுமடைந்தாள். அரசனும் 

அதைக் கேள்வியுற்று, அதிக வியப்புடனே குரு சிரேஷ்டரை 

நோக்கி, *புவனேந்திரன் செய்த உபகாறத்துக்கு நான் என்ன 

பிரதி உபகாரஞ் செய்யப்போகிறேன்? இந்த உலக முழுமை 
யும் அவனுக்குச் சம்மானமாய்க் கொடுத்தாலும் 

போதாதே!” என்று மிகவும் புகழ்ந்து கொண்டாடினான்,

சுகுண சுந்தரியை வழிப்பறி செய்ய யத்தனித்த அந்தத் 
துஷ்டர்கள் மதுரேசன் ஆதியில் ஒப்புக்கொண்டபடி தங்க 
ளுக்கு வெகுமானஞ் செய்ய வேண்டுமென்று கேட்டுக் 
கொண்டார்கள். அவன் அவர்களை நோக்கி, *நீங்கள் 

போலிக் கொள்ளையை விட்டுவிட்டு, உண்மையான கொள்ளை 

யிற் பிரவேசித்ததுமன்றி, என்னையும் அடித்து உபத்திரவஞ் 
செய்தமையால் நான் உங்களுக்கு ஒன்றுங்கொடேன்”” 
என்றான். அவர்கள், '“நீ தக்க சம்மானஞ் செய்யா விட்டால் 

அந்த வமிப்பறிக்குக் காரணம் நீதானென்று அரசனுக்குத் 

தெரிவிப்போம்” என்று பயமுறுத்தினார்கள். அவன் பயந்து 

கொண்டு, அவர்கள் கேட்டுக் கொண்டபடி யதேஷ்டமாய்ப் 

பொருள் கொடுத்து, அவர்களைச் சமாதானப்படுத் தினான் 

அவர்கள் மறுபடியும் அவர்களுக்குப் பணம் வேண்டும் 

பொதெல்லாம் அவனை அச்சுறுத்திப் பணம் பிடுங்கிக் 

கொண்டு வந்தார்கள். இவ்வாறு அவனுடைய துன்மார்க்கப் 

பிரயத்தனம் அவனுக்குத் துன்பத்தையும் அவமானத்தையும் 

பண விரயத்தையும் உண்டுபண்ணினதுமன்றிப் புவனேந் 

திரனுக்குக் கீர்த்தியாய் முடிந்தது. 

அந்தத் துஷ்டர்கள் சுகுண சுந்தரியை மார்க்கத்தில் 

வளைத்துக்கொண்டபோது மதுரேசனுந் தனக்குச் சகாயமாய் 
வந்து, அடிபட்டானென்று கேள்விப்பட்டு, சுகுண சுந்தரி 
அவனிடத்தில் கொஞ்சம் அநுதாபமுள்ளவளாயிருந்தான். 

இதை மதுரேசன் கேள்வியுற்று, அந்தச் சமயத்தில் அவளு 

டைய தாதிகளில் சிலரைப் பொருள் மூலமாய்க் கைவசப் 

படுத்திக்கொண்டு, தன்னைப்பற்றிச் சுகுண சுந்தரியிடத்தில் 

அவர்கள் எப்போதும் புகழ்ச்சியாய்ப் பேசும்படி இட்டம் 

செய்தான். அங்ஙனம் ஒரு நாள் ஒரு தாதி அவனைக் குறித்து 

அபரிமிதமாய் மெச்சிப் பேசியபோது, ௮து பொய்யென்று 
தெரிந்து கொண்டு, சுகுண சுந்தரி பொய்யைப் பற்றி பின் 
வருமாறு உபந்நியா௫த் தாள்:

தார் நிஷித்தஞ் செய்கிறார்கள். உலகத்தில் மனிதர்களுக்கு 

உண்டாகிற பல துன்பங்களுக்கும் பெரும்பாலும் பொய்யே 

ஆஸ்பதம௱ யிருக்கன்றது. தான் செய்த குற்றத்தைப் 

பொய் சொல்லி மறைக்கிறவன் இரண்டு குற்றஞ் செய் 

இரான். எப்படியென்றால், தான் செய்த குற்றம் ஒன்று. 

அதை மறைக்க யத்தனப்பட்ட பொய்க் குற்றம் ஒன்று. 

ஆக இரண்டு விதமான குற்றவாளியாகிறான். நாம் 

வாயாலே பொய் சொல்லாவிட்டாலும், கண்சாடை, 

கைச்சாடை, தலையசைவு முதலிய சைக்கினைகளால், 

பொய்யை மெய்யென்று தோன்றும்படி செய்வோமானால், 

அவைகளும், பொய்தானே,. உபயார்த்தமாய்ப் பேசி, 

உண்மையை மறைப்பதும் பெரும் பொய்யன்றோ? உலக 

மானது உண்மையினாலே உஜ்ஜீவிக்கின்றது. உண்மையென் 

பது சுத்தமாயில்லாவிட்டால் தேச காரியங்களும், நியாய 

பரிபாலனங்களும், குடும்ப காரியங்களும், மற்ற வியாபாரங் 

களும் எப்படி ஒழுங்காய் நடக்கும்? அந்த விஷயங்களில் 

இப்போது நடக்கிற அக்கிரமங்களுக்குப் பொய்யே முக்கிய 

காரணமாயிருப்பதால், மபாய்யை மனப்பூர்வமாய் 

வெறுக்க ட... நம்முடைய கடமையா யிருக்கிறது”? 

என்றாள். 

இந்த உபந்றியாசத்தைக் கேட்டவுடனே அந்தத் தாதி 

நாணமடைந்து, மதுரேசனைக் குறித்துத் தப்பு ஸ்தோத் 

திரஞ் செய்கிற வழக்கத்தைவிட்டு விட்டாள். இதைக் 
கேள்வியுற்று மதுரேசன் மன மயங்கிக் கொண்டிருக்கையில் 

அவனுக்கு நண்பனும் அரைப்படிப்பைக்கொண்டு அம்பலத்தி 

லேறினவனுமான ஒரு மூடக் கவிராயன் அவனை நோக்கிச் 
Gera gage: — ““ஸ்தோத்திரத்தினால் வகியமாகாத 

ஸ்திரீகள் ஒருவருமில்லை. அவர்களுடைய அழகை யார் 
அதிகமாகப் புகழுகஇிருர்களோ, அவர்கள் மேலே அவர் 
களுக்கு அத்தியந்த விசுவாசம். நான் கல்லையுங் கரைக்கும் 

படியான ஒரு கவி பாடித் தருகிறேன். அதை நீ அவளிடம் 
அனுப்பினால் உடனே உன் ஸ்வாகீனமாயவாள்'” என்று

சொல்லி, ஒரு கவியும் பாடிக்கொடுத்தான். இலக்கண 
வழுக்கள் நிறைந்த அந்தக் கவியைப் பிரசுரஞ் செய்ய 
நமக்குப் பிரியமில்லாமையால், அதன் பொருளை மட்டும் 
ஒருவாறு சுருக்கிச் சொல்லுவோம், 

27. ௬கசூணகந்தரியின் அழுகைக் குறித்து ஓர் 
மூடக்கவிராயன் பாடிய கவியின்பொருண், 

[ப்கிமை தங்கிய புகழ் விளங்கிய சகுண சுந்தரி காண்க. 

“தில நாளாய் உன்னுடைய தரிசனம் எனக்குக் இடைக் 

காமலிருந்தபோதிலும் உன்னுடைய முகமாதிய சந்திரன் 

என்னுடைய ஹிருதயமாகிய ஆகாயத்தில் எஞ்ஞான்றும் 

பிரகாசித்துக்கொண்டிருக்கின்றது. உன்னுடைய அழகை 

வர்ணிக்க ஆயிரம் நாவுடைய ஆதிசேஷனாலுங் கூடுமா? 

உன்னுடைய திருமுகத்துக்குத் தோற்றுப்போய்ச் சந்திரன் 

மெய் வெளுத்து, உள்ளங் கறுத்து நாள்தோறுந் தேய்ந்து 

போகிறான். அப்படியிருக்கச் சேற்றிலே பிறந்து மதுகரங் 

களால் சுவைக்கப்பட்டு இரவிலே குவிந்து வாடிப்போதகிற 

தாமரை மலர் உன் முகத்துக்கு எங்ஙனஞ் சமானமாகும்? 

மேகங்கள் உன்னுடைய கூந்தலுக்குச் சமானமாகாமையால் 

ஐலப்பிரவாகமாய்க் கண்ணீர் வடித்து அழுதுகொண்டு 

ஆகாயத்திலே திரிந்துகொண்டிருக்கின்றன. நாலு காலோடும் 

ஒரு வாலோடுங் கூடிய மிருக ஐந்துவாகிய மானையும் 

துர்நாற்றமுடைய மீனையும் உன் கண்ணுக்கு எப்படி ஓப்புச் 

சொல்வேன்? நாட்டிலே சஞ்சரித்துக் கொண்டிருந்த அன்ன 

மும் மயிலுங் குயிலுங் கிளியும் பூவையும், உன்னுடைய 

நடைக்குஞ் சாயலுக்கும் மொழிக்குந் தோற்றுப்போய்க் 

காட்டிலே சஞ்சரிக்கின்றன. முத்துக்கள் உன்னுடைய 

பல்லுக்குப் பயந்து, சிப்பிக்குட் புகுந்து கடலில் ஒளிந்து 

கொண்டேயிருக்கின்றன. எல்லாருந் துப்பு துப்பு என்று 

சொல்லுகிற பவளத்தை உன்னுடைய இதமுக்கு நான் 

எப்படி ஒப்புரைப்பேன்? பிரமா உனக்குச் சகல அவயவங்் 

களையும் படைத்து, இடையைப் படைக்காமல் விட்டு 
a&—3

சரீர செளகச்கியமில்லாவிட்டால் தனதானிய முதலான 
சம்பத்துக்களினாலே பிரயோசனமென்ன? ஆனது பற்றியே 
நோயற்ற வாழ்வுங் குறைவற்ற செல்வமுமா யிருக்கவேண்டு 
மென்று சிறுவர்களைப் பெரியவர்கள் - ஆசீர்வதிக் 
கிறார்கள். நாம் உண்ணும் உணவும், குடிக்கிற ஜலமும், 
சுவா௫ிக்கும் வாயுவும் தேக சுகத்திற்கு முக்கிய சாகனங்களா 
யிருக்கின்றன. மனிதனுடைய முகங்களையுங் குணங்களையுங் 
குரல்களையும் கடவுள் வேறுபடுத்தியிருப்பதுபோலவே 
அவார்களுடைய தேகங்களின் இயல்பையும் வேறுபடுத்தி 
யிருக்கிறாரென்று அனுபவ சித்தமாய்க் தோன்றுகின்றது. 
எப்படியென்றால் சிலருக்குப் பித்த தேகமும், சிலருக்கு வாயு 

. தேகமும், சிலருக்கு உஷ்ண தேகமும் இவ்வாறு மாறியிருக் 
இன்றன. நாம் உண்ணும் பதார்த்தங்களில் சில பித்தாதிக்க 

மாயும், சில உஷ்ணாஇிக்கமாயும், சில வாதாதிக்கமாயுமிருக் 
கின்றன. இன்னமும் சில பதார்த்தங்கள் பித்தசாந்தி 

யாயும், சில உஷ்ண சாந்தியாயும், சில வாதசரந்தியாயும் 
இருக்கின்றன. கடவுளுடைய இருபையால் நாம் சாப்பிடும் 

பதார்த்தங்களே ஒன்றுக்கொன்று சத்துரு மித்துருவாயிருக் 
கஇறபடியால் நாம் சமயமறிந்து தக்க உணவுகளை அருந்த 
வேண்டும். எந்தப் பதார்த்தம் நம்முடைய உடம்புக்கு 
ஒத்திருக்கிறதென்றும், எது ஓத்துக்கொள்ளவில்லையென்றும், 
இன்ன பதார்த்தம் சாப்பிட்டதினால் தேகத்தில் இன்ன 
நன்மை அல்லது கெடுதி உண்டாயிற்றென்றும், நாம் 

எப்போதுங் கவனிக்க வேண்டும். 

30. மிது போஷனைத்திண் மஹிமை 

நாம் அருந்தும் பதார்த்தங்களின் குணாகுணங்களை 

அறிவதற்கு நம்முடைய சொந்த அநுபோகமே போதுமான 

குரயிருக்கிறது. நாம் அசெளக்கியமான உண்டிகளை 
உண்ணும்பொமுது அஜீரணம், மந்தம், தலைவலி முதலிய 

சிறிய உபாதிகளை உண்டாக்கிக் கடவுள் நம்மை எச்சரிக்கைப் 
படுத்துகிறார். அந்த எச்சரிக்கையை நாம் கவனித்து 

அதற்குத் தக்கபடி” நடந்துகொள்ள வேண்டும். அளவுக்கு

31, தண்ணீரின் அருமை பெருமை 

- நாம் குடிக்கிற தண்ணீரும் சுத்த நிர்மலமா யிருக்க 
வேண்டும். உலகத்திலுள்ள அசுத்தங்களை யெல்லாம் 

போக்கி நமக்கு ஆகாராதிகளை உண்டாக்கி, தானும் நமக்கு 

ஆகாரமாயிருக்கிற தண்ணீருக்குச் சமானமான வஸ்து 

வேறொன்றுமில்லை. நாம் அனுபவிக்க வேண்டிய சகல 

பொருள்களையும் சிருஷ்டித்து, உலகத்திலே வைத்துவிட்ட 

கடவுள் குண்ணீரை மட்டும் நம்முடைய ஸ்வா 

இனத்தில் விடாமல் ஆகாசத்தில் மேக ரூபமாய் 

வைத்துக்கொண்டு, வேண்டும்போது மழை பெய்வித்து 

நம்முடைய பானாதிகளை அடிக்கடி புதுப்பித்துக்கொண்டு 
வருகிருர். அைக்ககெொண்டேட ஐலத்தினுடைய 

அருமை பெருமை நன்ளாய் விளங்குகின்றது. கடவுள் 

அவ்வளவு அருமையாய்கீ கொடுக்கிற ஜலத்தை 

நாம் சுத்தமான நதிகளிலும் ஏரிகளிலும் குளங்களிலும் துரவு 

களிலும் தேக்கி வைத்துக்கொண்டு, யாதொரு அசுத்தஞ் 

சேராதபடி சர்வ ஜாக்கிரதையா யிருக்க வேண்டும். குடி. 

தண்ணீர்க் குளத்தைக் குடிக்கிறதற்கு மட்டும் உபயோகப் 

படுத்த வேண்டுமே தவிர, அதில் ஒருவரும் வஸ்திரம் தோய்க் 

காமலும், ஸ்நானம் செய்யாமலும், கால் கழுவாமலும், தந்த 

சுத்தி செய்யாமலும், செத்தை குப்பை விழாமலும், இன்னும் 

வேறு ஆபாசங்கள் செய்யாமலும் பாதுகாக்க வேண்டும். 

அன்றியும் குடிதண்ணீர்க் குளம், கிணறு முதலானவை 

களுக்குச் சமீபத்தில் சாக்கடை, சலதாரை முதலிய அசுத்தங் 

களிருந்தால் அவைகள் மண்ணில் சுவறிக் குடிதண்ணீரின் 

குணத்தைக் கெடுக்குமாதலால் அவைகள் சமீபத்தில் 

இல்லாதபடி ஜாக்கிரதை செய்யவேண்டும். 

85... சுத்தமான வாயுவைச் ௬வாசித்தல் 

அப்படியே வாயுவும் நாம் ஜீவிப்பதற்கு இன்றியமை 

யாத முக்கிய சாதனமா யிருப்பதால் அதுவும் பரிசுத்தமா 

யிருக்க வேண்டும். நாம் ஜலத்தை எப்படி உட்கொள்ளு

கரோமோ அப்படியே வாயுவையும் சுவாசித்து உட்கொள்ளு 

இறபடியால், அசுத்தமில்லாமல் வாயுவும் நிஷ்களங்கமா 

யிருக்கவேண்டும். மனிதர்களுக்குள்ளே சிலர் துஷ்டசகவாசத் 

தால் கெட்டுப் போவது போல, ஜலமும் வாயுவும் எந்தப் 

பொருளோடு கூடுகன்றனவோ, அந்தப் பொருளின் 

குணத்தைக் இரகித்துக் கொள்ளுகின்றன. அவைகள் 

கெட்ட வஸ்துவோடு கூடினால் தாங்கள் கெட்டுப்போவது 

மன்றி, அவைகளை உபயோகிக்கிற நமக்குந் தீங்கை விலைவிக் 

இன்றன. அசுத்தமான வஸ்துவோடு கூடும்போது அதன் 

துர்க்கந்தமே நமக்குக் காட்டிவிடுகன்றது. ஆகையால் 

நாம் வூக்கும் வீடுகள் எவ்வளவும் அசுத்தமில்லாமல் எப் 

போதும் சுத்தமா யிருக்கவேண்டும். உடலுக்கும் உயிருக்கும் 

எவ்வளவு சம்பந்தமோ, அதைப் பார்க்கிலும் நமது பிராண 

வாயுவுக்கும் வெளி வாயுவுக்கும் அதிக சம்பந்தமிருப்பதால், 

சுத்தமான காற்று நம்முடைய சுகவாழ்வுக்கு அத்தியா 

வூயமாயிருக்கின்றது.நாரம் விஷத்தை உண்ண எப்படி அஞ்சு 

வோமோ, அப்படியே கெட்ட ஜலத்தையும் கெட்ட காற்றை 

யும் உட்கொள்ள அஞ்சவேண்டும். மீனுக்கு ஜலம் எப்படி 

அவசயமோ, அப்படியே நாம் பிழைப்பதற்கு நல்ல காற்று 

அவசியமானபடியால், எப்போதும் நம்முடைய வீடுகளில் 

தாராளமாய் நல்லகாற்று நடமாடும்படி சாளரங்கள் வைக்க 

வேண்டும். பலருடைய சுவாசங்களினாலும் அசுத்தங்களினா 

லும் வீட்டுக்குள்ளிருக்கும் காற்று, விஷக்காற்றாக மாறுகிற 

படியால், அதை மாற்றுவதற்கு வெளிக்காற்று வீட்டுக்குள் 

வந்து உலாவவேண்டியது அகத்தியமாக யிருக்கிறது. ஆகை 

யால் சாளரங்கள் இல்லாமல் அடைப்பாயிருக்கிற வீடுகளில் 
குடியிருக்கக்கூடாது, துர்க்கந்தத்தைக் காட்ட நம்முடைய 

நாசியே போதுமானதா யிருந்தாலும் சிலர் அசுத்தத்தில் 
பழகிப்போனகினால் துர்நாற்றம் இன்னதென்றும், நல்ல 

வாசனை யின்னசென்றும் அறியாமலிருக்கிறார்கள். 

அதற்கு உதாரணமாக ஒரு தனவான் வீட்டிலே பிறந்து 

சுத்தமான இடத்திலே வத்த ஒரு பெண், ஒரு Ten Den WS

கலியாணம் செய்துகொண்டு அசுத்தமான வீட்டிலே வூக் 

கும்படி சம்பவித்தது. அவள் புருஷனுடைய வீட்டுக்குப் 

போனவுடனே அந்த அசுத்தத்தையும் துர்நாற்றத்தையும் 
ச௫க்கமாட்டாமல் அவள் மூக்கைப் பொத்திக்கொண்டே 

யிருப்பாள். அவள் சில காலத்துக்குள் அசுத்தத்திலே பழகூஅப் 

போனதால், “நான் வந்த பிறகல்லவோ என் மாமியார் 

வீட்டு நாற்றம் போய்விட்டது” என்று பெருமையாயம்ப் 

பேசிக்கொண்டாளாம். அசுத்தத்திலே எவ்வளவு பழகினா 

லும், அது நாளடைவில் சரீர சுகத்தைக் கெடுக்காமலிருக்க 

மாட்டாது. அசுத்தங்களையும் துர்க்கந்தத்தையும் காட்டு 

வதற்கு, நம்முடைய கண்களும் நா௫ிகளுமே போதுமான 
கருவிகளா யிருக்கன்றன. உட்சுவரிருக்கப் புறச்சுவர் தீற்று 

தல் போல், சிலர் பிறர் மெய்க்க வீட்டின் வெளிப்பக்கங் 
களை மட்டும் சுத்தி செய்துவிட்டு, வீட்டுக்குள் சகல ஆபாசங்் 

களையும் வைத்துக்கொள்ளுகிறார்கள். இது உடம்புக்குப் 

பால் வார்த்துண்ணாமல் ஊருக்குப் பால் வார்த்துண்பதற்குச் 

சமானமா யிருக்கிறது. எப்படி வீடு சுத்தமா யிருக்கவேண் 

டியதோ அப்படியே நமது தேகமும் வஸ்திராதிகளும் 

எப்போதும் சுத்தமா யிருக்கவேண்டும். இந்த உஷ்ண தேசத் 

இல் நாம் ஒரு நாளாவது சர்வாங்க ஸ்நானமில்லாமலிருக்கக் 

கூடாது. தேக சுத்திக்கும் மனோசுத்திக்கும் அந்நியோந்நிய 

சம்பந்தமிருப்பதால், தேக சுத்தியில்லாதவன் ஹிருதய சுத்தி 

யுள்ளவனாயிருப்பது மிகவும் அருமை. 

58. தேகமுயற்சியின் இன்றியமையாமை 

கம் தேகப் பிரயாசப்படும்பொருட்டே கடவுள் 

நமக்குச் சசலஅவயவங்களையும் கொடுத்திருக்கிறார். ஏழைகள் 

தேகப் பிரயாசப்படுவதினால் அவர்கள் பெரும்பாலும் 

வியாதியில்லாமலிருக்கிறார்கள். தனவான்களுக்கும் அவர்க 

ளுடைய வீட்டுஸ்திரீகளுக்கும் சரீரப்பிரயாசமில்லாமையால் 

வியாதிகளால் பீடிக்கப்பட்டு அவர்களில் அநேகர் அற்பாயு 

சாய் மாண்டுபேரகிறார்கள். தனவான்கள் கைப்பாடு படா 

விட்டபோதிலும், தேசமுழமுவதும் அசைந்து வியர்க்கும்

படியான யாதொரு சரீர முயற்சியைத் இனந்தோறும் 

செய்யவேண்டும். தினந்தோறும் காலையிலும் மாலையிலும் 

ஒரு மணிதநேநேரம் அல்லது இரண்டு மணிநேரம் 

ஊருக்கு வெளியே நிர்மலமான காற்று வீசுகிற இடத்தில் 

பாதசாரியாய் உலாவுகிறது நல்ல வழக்கம்.அந்த வழக்கத்தி 

னாலுண்டாகிற நன்மை யாவருக்குந் தெரியும் பொருட்டு, 

ஒரு ஊரில் நடந்த உண்மையான சங்கதியைத் தெரிவிக் 

GC mor. 

இங்கிலீஷ் தேசத்தில் ஒரு ஊரில் அஜீரண வியாதியை 

ஸ்வஸ்தப்படுத்துவதில் பெயர் போன வைத்தியர் ஒருவரிருந் 

தார். அவர் அந்த வியாதியுள்ளவர்களை மித போஜனஞ் 

செய்யும்படியாகவும் வெளியிலே தேகமுயற்சி செய்யும்படி. 

யாகவும் சொல்வதைத் தவிர, வேறு ஓளஷதப் பிரயோகம் 

செய்கிறதில்லை. போஜனப் பிரியனும் ஸ்தூல தேகத்தை 

யுடையவனுமான ஒரு தனவான் அந்த வைத்தியரிடத்தில் 

வந்து தான் அதிக அசெளக்கியமாயிருக்கிறதாகத் தெரிவித் ' 

தான். அந்தத் தனவான் எப்போதும் வாகனத்தின்மேற் 

செல்லுகிறதே தவிரக் காலால் நடந்து அறியான். அவனைப் 

பட்டணத்துக்கு வெளியே தன்னோடுகூட வண்டியில் 

வரும்படி வைத்தியா் சொன்ன தினால், அவன் அந்தப் 

பிரகாரம் அவரோடு வண்டி யேறிக்கொண்டு சென்றான். 

அவர்கள் பட்டணத்துக்கு வெளியே ஐந்துமைல் தூரம் 

சென்றவுடனே,வைத்தியர் குதிரைச் சவுக்கைக் கழேபோட்டு 

விட்டு அதையெடுத்துக் கொடுக்கும்படி தனவானைக் கேட்டுக் 

கொண்டார். ௮தை யெடுப்பதற்காகத் தனவான் வண்டியை 

விட்டு இறங்க உடனே வைத்தியர் அவனை மறுபடியும் 

ஏற்றிக்கொள்ளாமல் திடீரென்று வண்டியைத் திருப்பிப் 

பட்டணத்துக்குப் போக ஆரம்பித்தார். அவர் போகும் 

போது இரித்துக்கொண்டு அந்தத் தனவானைப் பார்த்து 

“நீர் ஊருக்கு நடந்து வந்தால் உமக்கு நல்ல பசியூண் 

டாகும்?” என்று சொல்லிப் போய்விட்டார். . அவன் அந்தப் 

பிரகாரம் ஊருக்கு நடந்துபோனதுமன்றி, அன்று முதல்

அவன் தினந்தோறும் நடக்கிற வழக்கத்தை அநுசரித்து 

வந்ததால் அவனுக்குப் பூரண ஆரோக்யம் உண்டாயிற்று. 

வேறொரு பிரபலமான ரணவைத்தியர் அதே விதமான 

வியாதியுள்ள ஒரு அஸ்இவந்தனை நோக்கி, “நீர் தினநீ 

தோறும் நான்கு அணாவுக்குள் ஜீவிக்கவேண்டும், அந்தத் 
தொகையை நீரே தேகப் பிரயாசப்பட்டுச் சம்பாதிக்க . 

வேண்டும்” என்றார். இதைக்கொண்டு அதிகச் செல 

வில்லாத சாதாரணமான உணவும் தேகப் பிரயாசமும் 

சுகாநுபவத்துக்கு முக்கியமென்று தோன்றுகிறது. இந்தத் 

தேசத்தில் தனவான் வீட்டு ஸ்திரீகள் புருஷர்களைப்போல் 

அடிக்கடி வெளியே போய் உலாவக்கூடாமலிருப்பதால், 

அவர்கள் வீட்டுக்குள்ளே சுத்தமான காற்றுள்ள இடத்தில் 

தினந்தோறும் தேக முயற்சி செய்யும்படி ஜாக்கிரதை 

செய்யவேண்டும். அவர்கள் வீட்டு வேலைகளை யெல்லாம் 

தங்கள் கையாலே செய்து வீட்டுக்குள்ளேயாவது 

எப்போதும் நடமாடிக்கொண்டிருப்பது மிகவும் நலம், 

அகங்காரார், கோபம், குரோதம், சோம்பல், பொறாமை, 

மதுபானம், பரஸ்திரீ கமனம், பேராசை, பேருண்டி, 

நெடுந்துயில் முதலிய துர்க்குணங்கள் தேக சுகத்துக்குப் 

பிரதிபந்தங்களாக யிருக்கன்றமையால், அந்தத் தூர்கீ 

குணங்களுக்கு இடங்கொடாமல் கூடியமட்டும் நிர்மல 

தத்தமாயிருக்க வேண்டும். எந்த விஷயத்திலும் அதிக 

மனக் கவலைக்கு இடங்கொடுச்சுக் கூடாது, சிலர் தாய் 

தந்தைகளிடத்திலிருந்து சுதந்தரிக்கிற பிதுரார்ஜித வியாதி 
களும், சல தொத்து வியாதிகளும் தவிர மற்ற வியாதிகளுக் 

கெல்லாம் பெரும்பாலும் நம்முடைய அறியாமையும் 

அஜாக்கிரதையுமே முக்கிய காரணங்களா யிருக்கின்றன. 

நாம் மேலே விவரித்த சுகாதார விதிகளை அனுசரித்தால் 

நாம் கூடிய வரையில் அரோக இட காத்திரர்களாயிருப்போ 

மென்பதற்குச் சந்தேகமில்லை” என்றார்.





அரமனைக்கு முன் இந்தி! அரமனை ஒரு எறும்பு, வக் 
சமானமல்ல. அந்த Meret சாமான்      
கொண்டுகான் சகல i 
என்னுடைய தகப்பன் ரஜா இராஜன் தேவா ததத வன் . 
என் தகப்பனுக்கு ஓப் ரதில்லை; மிக்காருழில்; Lf சகல 
ராஜாக்களும் மந்திரி முதலஈ்ன வர் களும் ட் ள் தி 
இல் (knee ட Gamage es “உன்னுடைய 

பட்டிருக்கிற கற்கள், மரங்கள் தய தளவாடங்களும், 

கீம் மனையும் மற்ற சாமான்களும் உன் தகப்பனுக்கு என் 

தகப்பனார் பிக்ஷை கொடுத்தவைகள். இந்த அரமனைச் 

சுவரில் மனிதர்கள் போலவும், மிருகங்கள் போலவும்? 

பக்ஷிகள் போலவும், விருக்ஷை ஜாதிகள் போலவும் எழுதப் 
பட்டிருக்கிற சித்திரங்கள் என் தகப்பனாருடைய கைவேலை 
யின் பாவனையே யல்லாமல் உண்மையல்லவே! இந்தச் 

இத்திரங்களுக்கு உயிருண்டா? அவைகள் பேசுமா? 

நடக்குமா? ஓடுமா? உண்ணுமா? மற்றச் சுகங்களை அநுபவிக் 

குமா? இந்தச் சித்திர மரங்கள் வளருமா? களிர்க்குமா? 
புஷ்பிக்குமா? காய்க்குமா? கனிக்குமா? இல்லையே. என் 

தகப்பனார் வரைந்த சித்திரங்கள் மேற்சொல்லிய செய்கை 

களெல்லாம் செய்யுமே. இவ்வளவு குறுகலான இடத்தில் 

உன் தகப்பன் எண்ணிக்கை யில்லாத இபங்களை வைத்து 

எவ்வளவோ செலவு செய்தும், போதுமான பிரகாச 

மில்லையே! என் தகப்பன் செப்பில்லாமல், திரியில்லாமல், 
எண்ணெயில்லாமல், தூண்டுகோலில்லாமல், ஒரே விளக் 

கேற்றிச் சகல லோகங்களுக்கும் பிரகாசங் கொடுக்கிருரே! 
இந்தச் சிறிய இடத்தில் எத்தனையோ பங்காக்களை மாத்தி 

அநேகர் ஓயாமல் இழுத்தும் போதுமான காற்று இல்லையே! 

என் தகப்பன் சர்வ லோகத்துக்கும் வாயுவாகிய ஓரே 

பங்காக்காரனையும், தேயுவாகிய ஓரே சுயம்பாகியையும், 
அப்புவாகிய ஓரே தண்ணீர்க்காரனையும் நியமித்திருக் 
கிறாரே! அந்த வேலைக்காரர்களுடைம சகாயம் இல்லா 

விட்டால் உனக்கு எண்ணிறந்த ஊழியர்களிருந்தும் 
க்ஷ 

அதைக் கேட்டவுடனே மதரேசன் பிரமித்து, இஞ்சி தின்ற 
குரங்குபோல் ஏமாறியிருந்தான். புவனேந்திரன் முதலான 
வார்கள் போன பின்பு மதுரேசன் தன் தகப்பனிடம் பேரய் 
புவனேந்திரனுடைய தகப்பனிடத்தில் சகல அரசர்களும் 
பிக்ஷை வாங்கிப் பிழைக்கிறார்களென்றும், இன்னும் பலவித 
மாகவும் புவனேந்திரன் தூச்ஷித்தான் என்றும் முறையிட 
டான். அதை மதுரேசன் தகப்பன் அரசனுக்குத் தெரிவிக்க, 

அரசன் குரு சிரேஷ்டருக்கு விஞ்ஞாபித்தான். பிறகு 
அரசன் குரு சிரேஷ்டர் மூலமாய் நடந்த உண்மையை 

அறிந்து பரம சந்துஷ்டி. யடைந்தான். 

56. அந்நிய அரசர்களின் மணத் தூது 

அதியுன்னதமான ஆகாயத்தில் உதயமாகிற சூரிய 
சந்திரர்களின் பிரகாசம் பூமியெங்கும் நிறைவது போலவும், 
சுகந்த புஷ்பங்களின் வாசனை வெகு தூரம் வரையிற் 
பரிமளிப்பது போலவும், சுகுணசுந்தரியின் கீர்த்திப் பிரதாபம் 
பல தேசங்களிலும் பரவியதால், அவளை மணஞ்செய்ய 

விரும்பாத அரசர்கள் ஒருவருமில்லை. ஆனால், அந்தப் பெரும் 
பேறு தங்களுக்குக் கிட்டாகென்றெண்ணி, அநேக அரசர்கள் 
அவளுக்கு மணக் தூது அனுப்பத் துணியவில்லை. இரண் 

டொரு வேந்தர்கள் மட்டும் “*அசை வெட்சுமறியா து” 

என்கிற பழமொழிக்கேற்ப, சுகுணசுந்தரியைத் தங்களுக்குப் 
பாணிக் கரகணஞ் செய்யும்படி அவளுடைய தந்தையிடம் 
குரதனுப்பினார்கள். அந்தத் தூதர்கள், தங்களுடைய 

அரசர்களது பெருஞ் செல்வத்தையும் குணாதிசயங்களையும் 

விஸ்தகாரமாய்ப் புகழ்ந்ததுமன்றிப் பின்னும் சொல்லு 
கிறார்கள்: “எங்களுடைய அரசருக்கு மனோக்கியமான 
கேளிவிலாசப் பெண்கள் அதேகரிருந்தாலும், ராஜ 

குடும்பத்தில் புத்திர சந்ததிக்கு யோக்கியமான ஒரு 

பட்டமஹிஷி வேண்டியது அகத்தியமானதால், அதற்காகத் 
குங்களுடைய செல்வப் புகல்வியை மணம் பேசவந்திருக் 

கிறோம்”” என்றார்கள். இதைக் கேட்டவுடனே அரசனுக்கு 
௮டக்கக்கூடாத கோபம் மூண்ட போதிலும் கரை கடவாத

ணுச்கும் எனக்கும் எவ்வளவு வித்தியாச மென்றால், வானத் 
துக்கும் பூமிக்கும் எவ்வளவு தூரமோ, மலைக்கும் அணு 

வுச்கும் எவ்வளவு தூரமோ, அவ்வளவு குரரத்திலிருக்கிறோம். 
மாணிக்கப் பாத்திரத்தில் வைக்கவேண்டிய தேவாமிர் 

தத்தை மண்பாத்திரத்தில் வைக்க விரும்புவதுபோல், 

அகண்ட. சாம்ராஜ்ஜிய மகாமண்டலேசுரர்களுக்கு யோக்கிய 

மான அந்தக் கன்னிகா ரத்தினத்துக்கு நான் சுத்த அபாத் 
இரன். ஆகையால், அந்தப் பெண்ணாசையை என்னாற் 

கூடியமட்டும் நிக்கிரகஞ் செய்யப் பிரயாசப்படுகிறேன்”” 
என்று சொல்லி, நெட்டுயிர்ப்புடன் பொருமினான். குரு 

இரேஷ்டகும் அவனோடுகூட.க் கண்ணீர் சொரிந்து 
““ஐயோ/ இந்த உத்தமவானுக்கு வீணே மனக்கிலேசத்தை 

உண்டுபண்ணினோமே”” என்று அவர் தம்மைத் தாமே 

நொந்துகொண்டு, அவனுக்கு ஆறுதல் உண்டாகும்படியாகப் 

பல நன்னய வார்த்தைகளை மொழித்தார். 

40. க௬௫ூண Sr fh Hu oor மனோலயாம் 

புவனேந்திரனுடைய வார்த்தைகளால் அவனுடைய 

மனோரத மின்னதென்று தெரிந்துகொண்டோம். பெண் 

பாலாகிய சுகுணசுந்தரியின் மனநிலை யாதென்றறியோம். 

ஊமை கண்ட கனவு போல், அவள் உள்ளக் கருத்தை 

ஒருவருக்கும் வெளியிடா விட்டபோதிலும், அடுத்த 

பொருளைக் காட்டும் பளிங்குபோல, அவள் மனக்கருத்தை 

அவளுடைய முகக் குறி காட்டிவிட்டது. எப்படியென்றால், 

பெருங் காற்றினால் அசைவுற்று வீழ்கிற விருக்ஷ்த்தோடு 
... அதன்மேற் படர்ந்த கொடியுங் குலைந்து வீழ்வதுபோல், 

புவனேந்திரனைப் போலவே சுகுண சுந்தரியும் சிந்தாகுல 

முூடையவளாயினாள். ஆயினும் சூரியன் எந்தப் பக்கந் 

இரும்புுறதோ அந்தப் பக்கத்தில் தானும் திரும்புகிற 
சூரிய காந்திப் புஷ்பம்போல் சுகுண சுந்தரி தன் தகப்ப 

னுடைய எண்ணம் எப்படியோ அந்தப்படி நடக்கிறவளான 

தால், தன்னுடைய மனமாகிய யானை வரம்பு தப்பிச் 

௬-4

செல்லாதபடி, ஞானமாகிய அங்குசத்தினால் அடக்கிக் 

கொண்டு வந்தாள். 

41, அதிவிருஷ்டி வென்ளச்சேதம் 

உலகத்தில் நடக்கிற அக்கிரமங்களுக்குத் தக்கபடி, 

வேண்டும் காலத்திலே மழை பெய்யாமலும். வேண்டாத 

காலத்திலே அபரிமிதமாய்ப் பெய்தும் கெடுப்பதுபோல் 

நராதிபனுடைய ராஜ்ஜியத்தில் ஒரு காலத்தில் அதிக 
மழை பெய்து பெருஞ் சேதத்தை உண்டுபண்ணிற்று. 

எப்படியென்றால், தீயர்களுடைய நெஞ்சம் போல் வானம் 

கறுத்து, அவர்களுடைய கோபாக்கினிபோல் _ மின்னி, அவர் 

களுடைய கொடுஞ் சொற்கள் போற் குமுறி யிடித்து 

சோனாமாரியாய் மழை பொழிந்து யுகாந்த காலப் 

பிரளயம் போல எங்கும் வெள்ளம் பெருகி ஆறுகள், 

குளங்கள், ஏரிகளெல்லாம் உடைப்பெடுத்து விளைவுகளை 

யெல்லாம் நாசமாக்கிவிட்டது. அதனாற் பெரும் பஞ்ச 

முண்டாகிப் பிரஜைகளெல்லாம் வருந்தினார்கள், 

அக்காலத்தில் நரா இபன் குன் பண்டகசாலைகளை 

யெல்லாம் திறந்து நகரத்திலுள்ள ஜனங்களுக்கு 

வேண்டும் தானியங்களைக் கொடுத்து ரக்ஷித்தான். 

வெளிநாட்டு ஐனங்களுக்குக் தானியம் அனுப்புவகுற்கு 

ரஸ்தாக்களெல்லாம் வெள்ளத்தினால் இடிந்து, பள்ளமும் 

படுகுழியுமாய்ப் போய்விட்டதால் வண்டிகள் போக 

மார்க்கமில்லாமல் அநேகர் பசியினால் மடிந்து போனார்கள். 

அந்தச் சமயத்தில் சில பிராஞ்சுக்காரர்கள் பலூன் 

(Balloon) என்கிற ஆகாய விமானங்கொண்டு வந்து அதன் 
வழியாய்த் தானியங்கள் கொண்டுபோவதாக ஓப்புக் 

கொண்டு, அரசன் உத்திரவுப்படி. பல ஊர்களுக்குத் தானிய 

தவசங்கள் கொண்டுபோஞார்கள். Fa சமயங்களில் 

அரசனும் அந்த விமானத்தின் மேலேறிப் பல ஊர்களைச் 

சுற்றிப் பார்த்துக்கொண்டு வருவான். றாஜதானிக்கு 

ஐங்காதவழி தூரத்திலுள்ள நவநீதபுரியென்னும் ஊரானது 

தன்னுடைய ராஜ்ஜியத்துக்கு மத்தியஸ்தானமாயும் நல்ல



59 

விளைவுள்ளதாயு மிருந்தமையால், அந்த சரில் அரசன் சல 
மாசம் தங்கியிருந்து, பல ஊர்களுக்கு ஆகாய மார்க்கமாய்த் 
தானியங்கள் அனுப்பிக் கொண்டுவந்தான். 

48. ஆகாய கமனம். ௬குண சுந்தரியை 
ஒரு அரசன் சிறை யெடுப்பித்தல் 

தன் பிதாவை ஒரு நாளும் பிரியாத சுகுணசுந்தரி 
இப்போது சல காலம் பிரிந்திருக்கும்படி நேரிட்டதால் 
நவநீதபுரிக்குப் போய்த் தகப்பனைப் பார்க்க . வேண்டு 
மென்கிற AG U CO Foy Wy oO LW a oF TT @ an. ஜலப் 
பிரவாகத்தால் வழிகளெல்லாம் சேதப்பட்டு, 
வண்டி மூதலிய வாகனங்கள் செல்வதற்குத் தடையா 
யிருந்தமைபால் நவநீதபுரிக்கு எப்படிப் போகிறதென்று 
சுகுண சுந்தரி மயங்கிக் கொண்டிருக்கையில், அந்தப் 

பிராஞ்சுக்காரன் தன்னுடைய அகாய விமானத்திலேற்றி 
அதி சீக்கிரத்தில் கொண்டு போய் விடுவதாக ஓப்புக் 

கொண்டான்... உடனே ஈகுண சுந்தரியும் அவளுடைய 

உயிர்ப் பாங்கியும் விமானாரூடராய்ப் புறப்பட்டார்கள். 
அந்தப் பிராஞ்சுக்காரனும் அவனுடைய அழியர் இலரும் 

சூரியாஸ்தமனத்துக்கு முன் நவநீதிபுரியிற் கொண்டுபோய் 

விடுவதாக வாக்களித்த, அதிவேகமாய் ஆகாயத்தில் 
விமானத்தை நடத்திக் கொண்டு சென்றார்கள். மனோ 
வேகத்திலும் அதிவேகமாய் ஆகாய கமனம் செய்த அந்த 

விமானம், அருணன் அஸ்தமித்து வெகுநேரம் சென்றும் 

நவநீதபுரியிலே சேராமையால் அதற்குக் காரணம் என்ன 

வென்று சுகுண சுந்தரி வினவினாள். அந்த ஆகாய கமனி 

“இன்னும் சிறிது நேரத்துக்குள்ளே கொண்டு போய்விடு 

கிறேன், அஞ்சவேண்டாம்'' என்று சொல்லிக் கொண்டு 

போனான். பெருங் காற்றும் மழைக்காலிருட்டுமா யிருந்தபடி, 
யால் விமானம் இன்ன திசையை நோக்கிச் செல்லுகிற 
தென்று சுகுண சுந்தரிக்குத் தெரியவில்லை. அர்த்த சாமமாகி 

யும் குறித்த இடத்தில் வந்து சேரவில்லை. விமானம் செல்லு 
கிற வேகத்தைப் பார்த்தால் நராதிபனுடைய இராஜ்ஜிய

நீங்கள் அவமதித்து இந்தப் பெண்ணை விடோமென்கிறீர் 
கள், உங்களுடைய ஆகாத்தியத்தை அரசனுக்குத் 

தெரிவிக்கிறேன்!” என்று சொல்லிக் கோபாவேசத்துடன் 

போய் விட்டான். 

44, தக்ஷண தேகாதிபதியின் தூதிகளுக்கும் 

௬௫ண சுந்தரிக்கும் சம்வாதம் 

அந்த ஐரோப்பியன் மூலமாய் நடந்த காரியங்களை க் 
கேள்வியுற்ற அரசன், ஒளியப் போயும் தலையாரி வீட்டில் 
ஒளிந்தது போல், இப்படி வந்து சம்பவித்ததேயென்று 

ஆச்சரியமெய்தி “'சாக்ஷிக்காரன் காலில் விழுவதைப் பார்க் 

கிலும் சண்டைக்காரன் காலில் விழுவது நலம்” என்கிற 

பழமொழிப்படி சுகுண சுந்தரியைச் சமாதானப்படுத்தி 
அழைத்து வரும்படி வாசாலகமும் வசன சாதுரியமுமுள்ள 

சில தூதிகளை அனுப்பினான். அவர்கள் மாய வித்தைக 

ளெல்லாம் கற்றவர்கள். கல்லிலும் நார் உறிப்பார்கள். 
இரும்பையும் இளகச் செய்வார்கள். அவர்கள் சுகுண சுந்தரி 
யிடம் வந்து “அம்மா உம்முடைய அழகைப் பார்த்த உடனே 

நீர் மானிடப்பெண்ணாவென்று சந்தேடத்துப் பிரமிக்கிறோம். 

உம்மைப்போலப் பெண்களான எங்களுடைய தன்மையே 

இப்படியிருக்குமானால், புருஷர்களுடைய தன்மையை 

எப்படிச் சொல்லப் போகிறோம்? மகா லக்ஷ்மி இப்போது 
தான் புஷ்பாசனத்தை விட்டுப் பூமியிலே அடிதோயப் புறப் 

பட்டது போலத் தோன்றுகிறீர்! இப்படிப்பட்ட உமக்குத் 

திருப்பாற்கடலில் யோக நித்திரையைவிட்டு எழுந்த மகா 
விஷ்ணுபோல விளங்கா நின்ற எங்களுடைய வேந்தரே தக்க 
மணவாளர். அவருடைய அழகும், குணமும், கல்வியும், 

நீதியும், நெறியும் வாசாம கோசரமா யிருக்கின்றன. அவர் 
உம்மைப் பாணிக்கிரகணம் செய்ய விரும்புகிறாரேயன்றி 

வேறு வியபிசாரமல்ல. வே௫ித்தனமல்ல. நல்ல எழுத்து 

நடுவே யிருக்கக் கோணல் எழுத்துக் குறுக்கே போட்டது. 

போல், தானே வருகிற பாக்கியத்தை நீர் தள்ளி 
விடலாமா?”' என்றார்கள், ்

45. கலியாண உடன்படிக்கையைப் பற்றி 

ஓர் பிரசங்கம். ராக்ஷ்ஷ மண கண்டனம் 

உடனே சுகுண சுந்தரி அந்தத் துஷ்டைகளை நோக்கிச் 

சொல்லுகிறாள்:- “கலியாண மென்பது ஸ்திரீ புருஷர்கள் 

இருவரும் சம்மதித்துச் செய்துகொள்ளுகிற பரஸ்பர 

நிபந்தனையே யல்லாது, ஒருவருடைய சம்மதத்தின் பேரில் 

மட்டும் நடக்கிற காரியமல்ல, அவர்களிருவரும் தக்க பருவ 

மில்லாத சிறுவர்களாயிருக்கிற பக்ஷத்தில், அவர்களுடைய 

விவாகத்துக்கு உற்றார் பெற்றார்களுடைய சம்மதம் அவசிய 

மாயிருக்கின்றது. அற்பமாகிய ஸ்தாவர ஐங்கமங்களைப் 

பற்றி இருவர் செய்து கொள்ளுகிற உடம்படிக்கைக்கு, 

ஒருவர் சம்மதித்து ஒருவர் சம்மதிக்காவிட்டால், அந்த 

உடம்படிக்கை ஊர்ஜிதமாமா? அப்படியிருக்க, ஸ்திரீ புருஷர் 

சளுடைய யாவத் ஜீவ பரியந்தமும், அதற்குப் பிறகு தலை 

முறை தலைமுறையாயும் நீடித்திருக்க வேண்டியதும், இகபர 

சம்பந்தமானதும், தாய் தந்தையர், மற்ற பந்துக்கள், 

.இஷ்டமித்திரர்கள், கோயிலார், குருக்கள் முதலானவர் 

களுடைய அநுமதியின் மேல் நடக்க வேண்டியதுமான 

விவாக உடன்படிக்கைக்குப் புருஷன் மட்டும் சம்மதித்து, 

ஸ்திரீயும் அவள் இனத்தாரும் சம்மதியாவிட்டால், அந்த 

உடன்படிக்கை செல்லுமா? உங்களுடைய அரசர் அனுப்பின 

மணத் தூதுக்கு நானும் சம்மதிக்காமல் என்னுடைய 

பிதாவும் சம்மதிக்காமல் திராகரித்த பிறகு, அவர் எங்கள் 

மேலே படையெடுத்து யுத்தஞ்செய்தும், அவருடைய 

எண்ணம் பலிக்காமலிருக்க, என்னை இவ்வாறு தந்திரமாய்ச் 

சிறையெடுப்பித்தது துராக்கிருதமல்லவா? இப்படிப்பட்ட 

அக்கிரமத்தை வேறொருவன் செய்தால், அவனைத் தண் 

டிக்கக் கடமைப்பட்ட அரசர், தாமே இந்த அநியாயத்தைச் 

செய்தால், தெய்வந் தண்டியாமல் விடுமா? நீங்கள் சொல்லு 

இறபடி, உங்களுடைய அரசர் நீதிமானாயிருந்தால், இராக்ஷத 

மணமென்றும் பைசாச மணமென்றும் சாஸ்திரத்தில் நிஷே 

இக்கப்பட்ட மாணத்துக்கு அவர் உடன்படலாமா? ஒரு 

அரசரை மனப்பூர்வமாய் மணம் செய்துகொள்ள,

எத்தனையோ ஸ்திரீகள் இத்தமாய்க் காத்திருப்பார்கள். அவர் 
களை யெல்லாம் விட்டுவிட்டு, சம்மதமில்லாத . ஸ்திரீயை 

விரும்புவது அரசர்களுக்கு அழகா? என்த நீதை 
மூகலானவர்கள் என்னைக் காணாமையால், இப்போது என்ன 

ஸ்திதியிலிருப்பார்களோ என்று நினைக்கும்போது, என் தேக 

மெல்லாம் பதைக்கின்றது. உங்களுடைய அரசர் யோசனை 

யில்லாமல், இப்படிப்பட்ட அ௮திக்கிரமமான செய்கையை 
ஒருக்கால் செய்து விட்டாலுங்கூட, என்னை மறுபடி 

யும் என்னுடைய தந்தையாரிடம் அனுப்பிவிடுவாரானால், 

அதுவாவது கிஞ்சித் பரிகாரமாயிருக்கும். மங்கிப்போன 

அவர் கீர்த்தி மறுபடியும் பிரகா௫ிக்கும்”” என்றாள். சுகுண 

சுந்தரி சொன்ன ஒவ்வொரு நியாயமும் தகுதியாயும் மறுக்கக் 

கூடாததாயுமிருந்ததால், அதற்கு மறுமொழி சொல்ல 
வாயில்லாமல் அந்தத் குூரதிகள் போய்விட்டார்கள். 

கன்னிகாஸ்திரீகள் சுகுண சுந்தரியின் விநய சாதுரியத்தை 

வியந்து கொண்டார்கள், 

46, ௬சூண சுந்தரி கன்னியர் மாடத்தில் 

சிறையிருத்தல் 

குண சுந்தரி சொன்ன நியாயங்களை அரசன் 
கேள்விப்பட்ட மாத்திரத்தில், அவனுக்குச் சிறிது விவேகம் 
உதயமாகி, அவளை அவளுடைய ஊருக்கு அனுப்பிவிடலா 
மென்று யோடத்தான். அவன் மறுபடியும் அவளது அதி 
ரூபலாவண்ணிய சோபிதத்தை அந்தத் தூரதிகள் சொல்லக் 
கேள்வியுற்று, மதிமயங்கி, அவளை அனுப்பக் கூடாதென்று 
நிச்சயித்துக்கொண்டான். அவள் இப்போது இருகிற இடநீ 
தவிர, வேறெங்காயினும் இருப்பாளானால் அவளைப் பலவந்த 
மாய்கீ கொண்டுபோரயிருப்பான். அவள் பிராஞ்சு 
துரைத்தனத்தாரால் நியமிக்கப்பட்ட கதுவப்பெண்க 
ஞடைய ஆச்சிரமத்தில் அடைக்கலம் புகுந்திருப்பதாலும், 
அந்த ஆச்சிரமத்தில் தான் ஒரு காலத்திலும் அக்கிரமமாய்ப் 
பிரவேட௫ிக்கிறதில்லையென்றும், அந்த மடாதிபதிகளுடைய 
இஷ்டத்துக்கு விரோதமாய் நடக்கிறெதில்லை யென்றும்

அவன் பிராஞ்சு ராஜாங்கத்தாருடன் உடன்படிக்கை 

செய்திருப்பதாலும், அந்த உடன்படிக்கையை மீறி நடக்க 

அவன் துணியவில்லை. காலஞ் செல்லச் செல்ல, சுகுண 

சுந்தரி மனந்திரும்பி விவாகத்துக்கு இசைவாளென்றும் 
அதுவரையில் அவளை அவளுடைய ஊருக்கு அனுப்பாமல் 

அந்த மடத்திலே வைத்திருக்க வேண்டுமென்றும், அரசன் 

அந்தத் தபோதனர்களுக்கு ஒரு நிருபம் அனுப்பினான். 

அந்த நிருபம் அவர்களுக்கு அதிருப்தியாயும் அசம்மத 

மாயுமிருந்தாலும், அதை நிராகரிக்கக் கூடாதவர்களாய்ச் 

சுகுண சுந்தரியை நோக்கிச். சொல்லுகரர்கள் :--*உம்மை 

அரசனிடத்தில் அனுப்ப நாங்கள் நிராகரித்த நிமித்தம் 

அவன் முனிவுற்று, என்ன பிரமாதம் செய்வானோவென்று 

நாங்கள் அச்சமுள்ளவார்களா யிருந்தோம். தெய்வ 

கஇருபையால் அரசன் இவ்வளவு சாந்தகுணமாயிருப்பது, 

உமது புண்ணிய விசேஷமென்று நினைக்கிறோம். இப்போது 
அவன் விரும்புவதெல்லாங்கூடி, நீர் ஊருக்குப் போகாமல் 

இன்னும் சிலகாலம் எங்களுடன் தங்கியிருக்க வேண்டு 
மென்பது தான். இதையும் நாம் நிராகரிப்பது விவேக 

மாகத் தோன்றவில்லை, ஏனென்றால் “கடல் கொதித்தால் 

விளாவ நீரெங்கே”” என்பது போல் அரசன் சினமுற்று 

AED WEF செய்ய ஆரம்பித்தால். அதை யாரால் 

தடுக்க முடியும்? நாங்கள் பிராஞ்சு தேசத்துக்கு எழுதிப் பரி 

காரந் தேடுவதற்குமுன், இவ்விடத்தில் காரியங்களெல்லாம் 

சீர்கெட்டுத் கலை$மாய் மாறிப்போகு மல்லவா? :*பதருத 

கரரியம் சிதறாது?” என்ற பழமொரழியுமிருக்கின் றதே. 
ஆகையால் நீர் அவசரப்படாமல், இன்னுஞ் சிலகாலம் 

எங்களுடன் வாசஞ் செய்ய வேண்டியது முக்கியம்”? 

என்றார்கள். உடனே சுகுண சுந்தரி கன்னிப் பெண்களை 

நோக்கி “நீங்கள் எனக்கு நன்மையான காரியத்தைச் 
சொல்லும் பொழுது நான் அதை ஆ0க்ஷமிக்கலாமா? 
எனக்கு இவ்வளவு பரமோபகாரஞ் செய்த உங்களுக்குத் 
தான் என்னாலே யாதொரு தீங்குண்டாக நான் சம்மதிப்

பல நாள் தேடியும் அவனும் அகப்படவில்லை, மதுரேசனும் 

அவன் தகப்பனும் இது தான் சமயமென்றெண்ணி, அக்கினி 

மலைமேலே கற்பூர பாணம் பிரயோகித்ததுபோல், புவனேந் 

திரன் மேலே ஒரு அபாண்டமான பழிச்சொல்லை உற்பத்தி 

செய்தார்கள். எப்படியென்றால், புவனேந்திரனே சுகுண 

சுந்தரியை வஞ்சகமாய்க் சலைத்து, முகமறியாத தேசத்துக் 

குக் கொண்டுபோய்விட்டதாக ஒரு பெரும் புரளியைக் 

கட்டிவிட்டார்கள். அரசன் அந்த வார்த்தையை முதலில் 

நம்பாவிட்டாலும், ஓரே காலத்தில் அவர்களிருவரையும் 

காணாமையினால் நாள் செல்லசீசெல்ல அந்தப் புரளி நிசமா 

மிருக்கலா மென்று அரசனும் அநுமானிக்கத் தொடங்கினான். 

அந்த அநுமானம் அதிகரிக்க அதிகரிக்க, அரசனுக்குப் 

புவனேந்திரன் மீது கோபம் அதிகரித்து வளர்ந்தது. 

48. கசூரு சிரேஷ்டர் அரசனுக்குச் சந்தேக 

நிவாரணம் செய்தல் 

குரு சிரேஷ்டருக்கு அது தெரிந்து, அவர் அரசனை 
நோக்கி, புவனேந்திரன் மேலே தோஷம் நினைப்பது 

சூரியனுக்குக் குளிர் வாத சுரமென்றும், சந்திரனுக்குத் தாப 

சுரமென்றும் சொல்வதற்குச் சமானமாயிருக்கின்றது . 

இரும்புத் தூாணைச் செல்லரிக்குமா? புருஷோத்தமனாகிய 

புவனேந்திரன் இப்படிப்பட்ட துஷ்கிருத்தியத்தைச் செய் 

இருப்பானென்று எப்படி நம்பக் கூடும்? சுகுணசுந்தரியும் 

அவளுடைய Sm Sub மட்டும் விமானத்திலேறிச் 

சென்றதும், அதற்கு . மறுநாள் புவனேந்திரன் 

இங்ஙகனமிருந்ததும், சகலருக்கும் பிரசித்தமாய்த் தெரிந்த 

விஷயம். அப்படியிருக்க, அவன் சுகுணசுநீ்தரியை அழைத்துக் 

கொண்டுபோய் விட்டானென்று எப்படிச் சொல்லலாம்? 

நாம் சாரியந் தெரியாமல் கோயத்துக்கு இடங்கொடுக்கக் 

கூடாது. “கோபம் பாபம் சண்டாளம்”” என்று சொல்லப் 

படுறது. பைத்தியங் கொண்டவன் எப்படிக் காரியா 

காரியங்களை யோசிக்காமல் நடக்கிறானே, அப்படியே 

கோபங்கொண்டவனும், அந்தச் சமயத்தில் தாறுமாறாக

அனுப்பினான். அப்படிப்பட்ட உத்தரவு அனுப்பினதே 

குரு சிரேஷ்டருக்காவது இதர ஜனங்களுக்காவது பரிச்சேதந் 

தெரியாது. இது நிற்க, 

சுகுண சுந்தரி காணாமற்போன சமாசாரத் தெரிந்த 

வுடனே புவனேந்திரன் இடுக்கிட்டுத் திகைத்துச் இந்தாகுல 

முூடையவனாயினன். கற்புக் கணிகலமாயும் கன்னியர் 

சிரோரத்னமாயும் விளங்காநின்ற சுகுண சுந்தரி, பூனை 

வாயில் அகப்பட்.. களி போலும், புலி வாயிலகப்பட்ட 

மான்போலும், எந்தத் துஷ்டன் கையில் அகப்பட்டு 

 வருந்துகிருளோ வென்று புவனேந்திரன் மனேவிசாரம் 

உடையவனாய்த் தானும் அவளைக் தேடிப் போகிறதென்று 

இர்மானித்துக் கொண்டான். ஆனால் தன் கருத்தைக் 

குரு சரேஷ்டர் அறிந்தால், அவர் தனக்கு உத்தரவு 

கொடுக்கமாட்டாரென்று நினைத்து, அவறரிடத்திலுஞ் 

சொல்லாமல் ஓரு குதிரையின், மேற்கொண்டு புறப்பட்டு 

நராதிபனுடைய அரசாக்ஷிக்குட்பட்ட பல ஊர்களைத் தேடி 

அராய்ந்துஞ் சுகுண சுந்தரி அகப்படாமையால், வேறு 

எந்த இடத்தில் தேடுகிறதென்று புவனேந்திரன் மயங்கிக் 

கொண்டிருக்கையில், திடீரென்று ஒரு சங்கதி அவனுடைய 

ஞாபகத்துக்கு வந்தது. அஃதென்ன வேனில், ஆதியில் அந்த 

ஐரோப்பியன் ஆகாய விமானத்தைக் கொண்டு வந்த 

காலத்தில் அவனை எந்த ஊரிலிருந்து வந்தாயென்று 

விசாரித்தபோது, அவன் தக்ண தேசத்திலிருந்து வந்ததாக 

வும் அங்கே ஓரு அரசனுடைய போஷணைக்குள் தானிருப்ப 

தாகவும், அவன் சொன்னது புவனேந்திரனுடைய ஞாபகத் 

துக்கு வந்தது. அந்த அரசனுடைய பெயரும் ஊரும் 
புவனேந்திரனுக்குத் தெரியாவிட்டாலும், அவன் தக்ஷ்ண் 

தேசத்தை நோக்கிப் புறப்பட்டுப் பல ஊர்களிலும் விசாரித் 

துக் கொண்டு, பிறகு தெய்வாஇீனமாய்ச் சுகுண சுநீதரியிருக் 

இற ஊரில் வந்து சேர்ந்தான்.

50. புவனேந்திரன் பெண் வேஷம் பூண்டு 
௬௫ூண சுந்தரியைக் காணல் 

ஒவ்வொரு ஊரிலும் புவனேந்திரன் ஏதாவது விசேஷ 

மூண்டாவென்று விசாரிக்கிற வழக்கப்படி, அந்த ஊரிலும் 

விசாரிக்கத் தொடங்கினான். அந்தத் தேசாதிபதி ஒரு 

அந்நிய தேசாதிபதி மகளைப் பலாக்காரமாய்க் கொண்டு 

வந்திருப்பதாகவும், அவள் அவனை விவாகஞ் செய்து 

கொள்ளச் சம்மதியாத நிமித்தியம், அவளைக் தவப்பெண் 

களின் மடத்தில் கடுஞ்சிறையில் வைத்திருப்பதாகவும் அந்த 

மடத்துக்குள் புருஷர்கள் ஒருநாளும் போகக் கூடாதென்றும்$ 

புவனேந்திரன் சிலர் மூலமாகக் கேள்வியுற்றான். சிறையி 

லிருக்கிற அந்தப் பெண்ணுடைய ஊர் பெயர் முதலிய 

விவரங்கள் ஒருவருக்குந் தெரியாமையினாலும், அவள் 

சுகுண சுந்தரியா அல்லவாவென்று நிச்சயிப்பதற்குப் 

“புருஷர்கள் அந்த மடத்துக்குட் பிரவேூக்கக் கூடரமையர 

யிருப்பதாலும், அந்தரங்கத்தில் உண்மையை அறிவதற்கு 

என்ன உபாயஞ் செய்யலாமென்று புவனேந்திரன் பலவகை 

யிலும் ஆலோசித்தான். அந்தச் சிறைப் பெண் வாரத்தில் 

ஒரு முறை, பிரதி சுக்கிர வாரத்திலும் பல எளிய 

ஸ்இிரீகளுக்கு வஸ்திரம், பொருள் முதலியன தானஞ் செய்கிற 

வழக்கமென்று புவனேந்திரன் கேள்வியுற்று, தான் - 

ஒரு பிக்க்காரியைப்போல் வேஷம் பூண்டு கொண்டு, 

மற்றவர்களுடன்போய் உண்மையை அறிகிறதென்று நிச்ச 

யித்தக் கொண்டான். தன்னுடைய வஸ்திரத்தைத் தாறு 

மாறாகக் கிழித்துக் கந்தையாக்கி, இடையில் உடுத்துக் 

கொண்டு, பிஷ்க்காரிபோல் மாறு வேஷந் தரித்தான். 

குப்பையில் கடந்தாலும் குன்றிமணி நிறம் போகாதது 

போல் புவனேந்திரன் தன்னை எவ்வளவு விகாரப்படுத்திக் 

கொண்டாலும் அவனுடைய தேக ஒளியும் அழகும் மறைய 

வில்லை. கந்தைத் துணியானது அவனுடைய தேகத்தைச் 

சேர்ந்த உடனே பீதாம்பரம் போல் விளங்கிற்று,

அவன் பிக்ஷைக்காரி போல வேஷம் பூண்டு கொண்டு 

மற்ற எளிய ஸ்கதிரீகளுக்குச் சமீபித்த உடனே, அவர்கள் 

எல்லாரும் அச்சரியங்கொண்டு, ஒவ்வொருத்தியுந் தனக்குத் 
தோன்றின பிரகாரம் பேச ஆரம்பித்தாள். “ஐயோ! 
அம்மா/ உன்னைப் பார்த்தால் மகாராஜா மகள் போலத் 

தோன்றுகிறதே! உன் தலையெழுத்து, பிக்ஷை யெடுக்கும்படி 

யாகவா வந்துவிட்டது?”” என்று சிலரும், “*“கையில் உள்ள 
பொருளையெல்லாம் மறைத்து வைத்துக்கொண்டு, பிக்ஷை 

வெடுக்க வந்து விட்டாய்! உனக்கு வெட்கமில்லையா?”? 
என்று சிலரும், “உன்னுடைய அஆழகுக்குப் புருஷர்கமிளல்லா 

ரும் ஆசைப்படுவார்களே! யாராவது புருஷரை யண்டிப் 

பிழைக்காமல், பிக்ஷைத் தொழிலுக்கு ஏற்பட்டாயே'' என்று 
சிலரும், “பரம தடிச்சியாகிய நீ நாள் ஒன்றுக்குக் கல நெல் 

குற்றலாமே. நீயும் பிக்ஷக்கு வரலாமா?” என்று சிலரும் 

வாயில் வந்தபடி ஏசினார்கள். சுகுண சுந்தரி சிறையிருக்கிற 

அறை வீட்டின் பின் புறத்திலிருக்கிற விஸ்தாரமான உத்தி. 
யானத்தின் வழியாய்ப் பிக்ஷகைகரரிகளெல்லாஞ். சென்று, 
அந்த அறையின் பலகணி வழியாய்ச் சுகுண சுந்தரி 

கொடுத்த வஸ்திரம், பணம் முதலியவற்றைக் கையேந்தி 

வாங்கினார்கள். புவனேந்திரன் அந்தப் பிக்ஷைக்காரிகளுடைய 

வாய்க்குப் பயந்துகொண்டு, அவர்களுடன் சேராமல் 

தூரத்தில் தனியே நின்றான். மற்ற பிக்ஷைக்காரிகளெல்லாம் 

போன பிறகு, சுகுண சுந்தரி தூரத்தில் நின்ற புவனேந் 

இரனைத் தன்னுடைய தாதிக்குக் காண்பித்து அதோ, 

அங்கே நிற்கிற எளிய ஸ்திரீ மானமுடையவள் போற் 

காணப்படுகிறது. அவளுக்கு ஐயமிட அவளை இங்கே 

அழைத்து வா”? என்று ஆக்ஞாபித்தாள். 

அந்தத் தோழி தன்னிடத்தில் நெருங்கினவுடனே, 

புவனேந்திரன் அவளுக்குத் கன்னை இன்னானென்று தெரி 

வித்து “சுகுண சுந்தரி அறையில் தனிமையில் இருக்கிறாளா? 

அல்லது வேறே யாராவது கூட இருக்கிறார்களா?” என்று 

விசாரித்தான். அவள் தனிமையாயிருக்கிறதாகத் தெரிந்து,

புவனேந்திரன் ஜன்னலுக்கு நேரே சென்றான். அவர்களிரு 
வருஞ் சந்தித்தவுடனே அவர்களுக்குண்டான அழுகையும் 
துக்கமும் அங்கலாய்ப்பும் இவ்வளவென்று யாரால் விவரிக்கக் 

கூடும்? அவர்கள் சிறிது மனந்தேறின உடனே, சுகுண சுந்தரி 

தான் விமானத்திலேறினது முதல் தற்காலம் வரையில் 

நடந்த ஒவ்வொரு சங்கதியையும் ஜன்னல் வழியாய்ப் 

புவனேந்திரனுக்கு விக்ஞாபித்தாள். புவனேந்திரனும் தான் 

வந்த வரலாறுகளை யெல்லாம் சுகுண சுந்தரிக்கு அறிவித்தது 

மன்றி மீளவும் அவளை நோக்கி *'நான் தீர்க்காலோசனை 
செய்து, உன்னைச் சிறை மீட்க வேண்டிய உபாயம் தேடு 
கிறேன். ஆனால் காலதாமசத்துக்கு இடமாகுமென்று 

தோன்றுகிறது. அதற்காக நீ அணுவளவும் யோசிக்க வேண் 

டாம், உட்கார்ந்து படுக்க வேண்டுமேயல்லாது, நின்ற 

நிலையிலே விழுந்தால் இடுப்பொடிந்து போகாதா? முள்ளிலே 
சேலை மாட்டிக்கொண்டால் மெள்ள மெள்ள எடுக்க வேண்டு 

மல்லவா? ஆகையால் அவசரப்பட்டுப் பிரியோஜனமென்ன?” 
என்றான். உடனே சுகுண சுந்தரி புவனேந்திரனை நோக்கி 

உங்கள் உத்தரவுப்படி நடக்கக் காத்திருக்கிறேன். எனக்கு 

எப்படி விமோசனமாகப் போகிறதென்று நான் இதுகாறும் 
ஏங்கிக்கொண்டிருந்தேன். கடலில் விழுந்து தவிக்கிற 

வனுக்குக் கப்பல் அகப்பட்டது போலவும், சாகப்போகிறவ 

னுக்கு சஞ்சீவி கடைத்ததுபோலவும் வந்து சேர்ந்தீர்கள். 

இனி எனக்கு என்ன சவலையிருக்கிறது? நீங்கள் பிக்ஷைக்காரி 

போல் வேஷம் பூணுவது எனக்கு எவ்வளவும் பிரியமில்லை. 

இனிமேல் நாம் அடிக்கடி சந்திக்கக் கூடாதாகையால், 

நீங்கள் குறிக்கும் இடத்துக்குத் தாதியை அனுப்புவேன். நாம் 
அவள் மூலமாகச் சகல சங்கதிகளையும் அப்போதப்போது 

தெரிந்து கொள்ளலாம்”” என்றாள். புவனேந்திரன் சரியென்று 

ஒப்புக்கொண்டு, தாதி தன்னைக் காண வேண்டிய வாரம், 

நேரம், இடம் முதலியவைகளைச் சொல்லிய பின்பு விடை 

பெற்றுக் கொண்டு போய்விட்டான்.

51. புவனேந்திரன சாமோயாயத்தை 

அனுசரித்தல் 

புவனேந்திரன் வெளியே போன பின்பு, சுகுண 

சுந்தரியைச் சிறை மீட்கத்தக்க உபாயமென்ன வென்று நெடு 

நேரம் சிந்தித்தான். தான் தன்னந்தனியே அந்த ஆரசனு 
டன் அமார்செய்து சிறை மீட்பது அசாத்தியமான காரியம், 

அல்லது தான் ஊருக்குத் திரும்பிப் போய் படை சேர்த்துக் 

கொண்டு வந்து யுத்தம் செய்கிற பக்ஷத்தில அந்த யுத்த 
முடிவுக்குமுன் அந்தத் துஷ்ட அரசன் சகுண சுந்தரியை ஜீவ 
வதையாவது அல்லது மானபங்கமாவது செய்துவிடுவான். 

ஆகையால் என்ன செய்கிறதென்று தோன்றாமல் புவனேந் 

திரன் மயங்கிக் கொண்டிருக்கையில், சில சேவகர்கள் “ரரஜ. 

சபையில் ல உத்தியோகங்கள் காலியாயிருப்பதால், வந்து 

பரீக்கொடுத்தால் அவரவர்களுக்குத் தகுதியான உத்தி 

யோகங்கள் கொடுக்கப்படும்” என்று பேரிகை முழக்கப் 

பிரசித்தம் செய்தார்கள். அதைக் கேட்டவுடனே புவனேந் 

இரனுக்குச் சந்தோஷமுண்டாகி தன்னைப் பரீக்நை செய்து 

கொண்டு தனக்குத் தகுதியான உத்தியோகம் கொடுக்க 

வேண்டுமென்று அரசன் சமூகத்தில் மனுப்பண்ணிக். 

கொண்டான். 

52. புவனேந்திரனுடைய உத்தியோகத் 

திறமையும் கியாதியும் 

அரசனுடைய உத்தரவுப்படி தில அதிகாரிகள் 

புவனேந்திரனுடைய திறமையைப் பற்றிப் பரிசோதிக்க 

ஆரம்பித்தார்கள். அந்தப் பரிசோதனை எப்படியிருந்த 

தென்றால் சூரியனை ஒரு மின்மினிப் பூச்சி பரிசோதிக்க 

ஆரம்பித்தது போலிருந்தது.ஏனென்றால் புவனேந்திரனுக்குத் 

தெரிந்த விஷயங்களில் பதினாயிரத்தில் ஒரு பங்குகூட அந்தப் 

பரீக்ஷா திகாரிகள் அறியார்கள். அவனுடைய அபார 

சக்தியைப் பரீக்ஷகர்கள் அரசனுக்கு விஞ்ஞாபித்த உடனே 

இப்படிப்பட்ட அதிமேதாவியை விடக்கூடாதென்று அரசன் 

கருதிப் புவஷேந்திரனுக்கு ஒரு மேலான உத்தியோகங் 

௬-3

கொடுத்தான். எந்த உத்தியோகமும் அவனுக்கு HOS 
ஜாந்திரமா யிருந்ததால், அவனை அரசன் நாளுக்கு நாள் 

உத்தியோக வரிசையில் உயர்த்து, சில மாசங்களுக்குள் 

அவனுக்கு மந்திரி உத்தியோகமும் கொடுத்தான், அந்த 

அரசனுடைய குணம் எத்தன்மையதென்றால், தனக்குச் 

சமீபத்திலுள்ளவர்களுடைய குணம் எப்படியோ அப்படியே 

அவனுடைய குணமும் மாறுவது வழக்கமாதலால், பொன் 

மலையைச் சேர்ந்த காகமும் பொன்னிறமானதுபோல், 

புவனேந்திரனுடைய சகவாச விசேஷத்தால் அரசனும் 

நாளுக்கு நாள் நன் மார்க்கத்தில் பிரவர்த்திக்க ஆரம்பித் 

தான். புவனேந்திரனுடைய மந்திராலோசனையானது அரச 

னுக்கு ஹிதமாயும் சர்வ ஐன சம்மதமாயுமிருந்தபடியால் 

புவனேந்திரனுடைய புகழ் தேசமெங்கும் செழித்தோங்கி 

வளர்ந்தது. சூரியனுடைய ஒளி சந்திரனிஉத்திலும் பிரதி 

விம்பிப்பதுபோல் புவனேந்திரனுடைய கீர்த்தியும் நன்மை 

யும் அரசனிடத்திலும் பிரதிபலிக்க ஆரம்பித்தன. புவனேந் 
திரனுடைய அனுமதியின்றி அரசன் ஒரு கருமமும் செய்கிற 
தில்லை. தன்னுடைய அந்தக்கரணங்களையும் ரகசியங்களையும் 

கூட அரசன் புவனேந்திரனுக்கு வெளிப்படுத்தாமலிருக்கிற 

தில்லை. 

53. தவப்பெண்களுடைய மடத்தின் ஒழுங்கு 
களும், சட்டதிட்டங்களும் 

தவப் பெண்களுடைய மடத்தில் சிறையிருக்கலுற்ற 

சுகுண சுந்தரி அந்த மடத்தின் ஒழுங்குகளையும், சட்ட 

திட்டங்களையும் அவர்களுடைய தெய்வ பக்தி, சுசீலம், 

அடக்கம், பொறுமை, சாந்தம், ஜீவகாருண்ணியம் முதலிய 

சற்குணங்களையும், அவர்கள் பூலோக வாழ்வை வெறுத்துப் 
பரலோக வாழ்வுக்காகப் படும் பிரயாசத்தையும் கண்டு, 

அற்புதம் அற்புதமென்று வியந்துகொண்டாள். அந்தத் 
தவப் பெண்களிலே சிலர் தமிழ் படிக்க விரும்பினமையால் | 

அவர்களுக்குச் சுகுண சுந்தரி தமிழைக் கற்பித்து, அவர் 

களிடத்திலே பிராஞ்சு பாஷையைக் கற்றுக்கொண்டாள்.

காலம் வந்த பிறகு கலியாணம் செய்கிறார்களே யல்லாது 
அதிபாலிய விவாகமென்கிற பிரசக்தியேயில்லை. இந்தத் 
தேசத்திலும் பிராமணர் முதலிய சலெரைத் தவிர மற்ற 
எந்தச் சாதியிலும் அதி பாலிய விவாகமே இிடையாது. 
இந்தத் ேசத்தில் கிறிஸ்தவர்களும் மகமதியர்களும் 
இன்னும் அநக ஜாதியாரும் ஆணுக்கும் பெண்ணுக்கும் 
தக்க பருவம் வந்த பிறகுதான் விவாகம் செய்கிறார்கள். 

தர்ம சாஸ்திரத்தில் ௮தி பாலிய விவாகம் செய்யும்படி 
ஆக்ஞாபிக்கப்படவில்லை. பூர்வீகத்தில் ரிஷிகளும் ராஜாக் 
களும் மற்றவர்களும் ஸ்திரீ புருஷர்களுக்குப் பக்குவகாலம். 
வந்த பிறகே, கலியாணம் செய்ததாகத் தெரிய வருகிறது. 
கிருஷ்ணனுடைய பத்தினி ருக்குமணி, ராமருடைய பத்தினி 
சீத, நளனுடைய பத்தினி தமயந்தி, தர்மருடைய பத்தினி 
திரெளபதி, அரிச்சந்திரனுடைய பத்தினி சந்திரமதி முதலிய 
வர்கள் யெளவன காலம் வந்த பின்பு தங்களுடைய 
நாயகர்களைத் தாங்களே விரும்பி, ஸ்வயம்வரம் செய்து 
கொண்டதாகப் புராணங்களிலே சொல்லப்படுகின் றது. 
ஆகையால் பூர்வத்திலே யில்லாத வழக்கம் இப்போது 
பிராமணர்களுக்குள்ளாக மட்டும் எப்படி வந்து பிரவே௫த்த 
தென்று கண்டுபிடிப்பது அ௮சாத்தியமா யிருக்கிறது, அதி 
பாலிய விவாகத்தினாலுண்டாகும் தீமைகளை ஓவ் 9வான்றாக 
அடியில் விவரிப்போம். 

56. பாலிய விவாகத்தினானுண்டாகும் துமை 

ம்ணுக்கும் பெண்ணுக்கும் ஈடுசோடு பார்த்து 

விவாகம் செய்ய வேண்டியது எவ்வளவே முக்கியமாயிருக் 

கிறது, இளமைப் பருவத்தில் ஈடு ஜோடு எப்படிக் கண்டு 

பிடிக்கக் கூடும்? இளமையில் நெட்டையாய்த் தோன்றுகிற 

பிள்ளைகள் பிறகு குள்ளமாய்ப் போகின்றன. இளமையிலே 

குள்ளமாயிருக்கிற பிள்ளைகள், பிறகு நெட்டையாய் 

விடுகின்றன. இளமையிலே அழகாயும் தேக செளக்கிய 

மாயும் தோன்றுகிற பிள்ளைகள் பிறகு விகாரமாய்ப் 

போகின்றன. ஆனதுபற்றியே அதி பாலியத்தில் விவாக

மாகிற சல ஸ்திரீகள், புருஷ்னுக்கு அக்காள். அல்லது 
தாயென்று சொல்லும்படியாக அதிக நெட்டையாய் 

வளர்ந்து விடுகிறார்கள், அவர்களுக்குப் புருஷர்கள் முத்தங் 

கொடுக்க வேண்டியிருந்தால், மேசை அல்லது நாற்காலியின் 

. மேலே ஏறி நின்று கொண்டு முத்தங் கொடுக்க வேண்டும்: 

இலெசமயங்களில் பெண்சாதிக்குத் தமையன் அல்லது தகப்ப 

னென்று சொல்லும்படியாகப் புருஷன் அதிகமாய் வளர்ந்து 

விடுகிறான். ல சமயங்களில் ஸ்திரீகளுக்குப் பக்குவகாலம் 

முந்தி வந்துவிடுகின்றது. புருஷர்களுக்கு யெளவன காலம் 

வரத் தாமசப்படுகிறபடியால், ஸ்திரீகள் சில காலம் காத் 

இருக்கும்படி சம்பவிக்கின்றது. அல்லது புருஷர்களுக்குப் 

பக்குவகாலம் முந்தி வருவதால் அவர்சுளாவது சிலகாலம் 

காத்திருக்க வேண்டியதாகிறது. அந்தக் காலத்தில் 

புருஷர்கள் பரஸ்திரீ கமனம் முதலிய துன்மார்க்கங்களிற் 

பிரவேசிக்க இடமுண்டாகிறது. 

புருஷனுடைய குணம், கல்வி, புத்தி முதலிய 
யோக்கயெதையைத் தெரிந்துகொண்டு, பெண் கொடுக்க 

வேண்டியதும், அப்படியே விவாகத்துக்குமுன் பெண் 

களுடைய குணங்களையும் தெரிந்துகொள்ள வேண்டியதும், 

எவ்வளவு முக்கியமென்பதைச் சகலரும் ஒப்புக்கொள்ளு 

வார்கள், வயது முதிர்ந்த பிள்ளகளுடைய குணங்களை 

மட்டும் நிச்சயிச்கலாமே யல்லாமல், அதி பாலியத்தில் 

பிள்ளகளுடைய குணா குணங்களை அறிவது அசாத்திய 

மல்லவா? ஏனென்றால் சிறு பிள்ளைகளுடைய குணங்களும் 

தேக ஸ்திதி முதலியவைகளும் நாளுக்கு நாள் மாறிப் 

போன்றன. ஆகையால் ஆண் பெண்ணினுடைய குணகி 

களையும் தேக ஸ்திதி முதலியவைகளையும் அறியாமல் அதி 

பாலியத்தில் விவாகம் செய்வது ஆழமறியாமல் ஆற்றில் 

இறங்குவதுபோலும், கண்ணை மூடிக்கொண்டு காட்டில் 

நடப்பது போலுமிருக்கின்றது. அனதுபற்றியே சில ஸ்திரீ 

புருஷர்களுடைய குணங்கள் ஒன்றுக்கொன்று ஓவ்வாமல் 

அவர்கள் சரியும் பாம்புபோல் அடிக்கடி சண்டையிட்டுக் 

கொள்வதைக் காண்கிறோம்.

பாலப் பருவமே அம்மை, மாந்தம், கணம் முதலிய 

வியாதிகளுக்கு உரிய காலமாகையால் அந்தக் காலம் 

கடக்குமுன் அதிபாலியத்தில் விவாகம் செய்வது ஆபத்தை 

விலைக்கு வாங்குவதற்குச் சமானமா யிருக்கின்றது. அதி 

பாலியத்தில் விவாகமாகிற புருஷர்களுக்கும் பெண்களுக்கும் 

பக்குவகாலம் வரக் குனறந்த பகம் பத்து வருஷம் அல்லது 

பன்னிரண்டு வருஷம் செல்ல வேண்டும். அவ்வளவு காலம் 

சென்ற பிறகுதான் அவர்கள், கலியாணத்தின் பிரயோ 

ஜனத்தை அடைய வேண்டியதா யிருக்கிறது. அவ்வளவு 

காலத்துக்குள்ளாகப் பெண்ணுக்கும் புருஷனுக்கும் 

எவ்வளவோ ஆபத்துக்கள் சம்பவிக்கும்படியா யிருக்குமே. 

அந்த ஆபத்துக்களுக்கெல்லாம் தப்பியிருப்பார்களென்பது 

என்ன நிச்சயம்? அந்தக் காரணத்தைப் பற்றியே Ae 

விவாகம் செய்கிற வழக்கமுள்ள பிராமணர் முதலானவார் 

களுக்குள், பால விதந்துகளும் விதுரர்களும் அதிகமா யிருக் 

இருர்கள். மேலே சொல்லியபடி பத்து அல்லது பன்னிரண்டு 

வருஷத்துக்குப் பிறகு நடக்க வேண்டிய காரியத்துக்கு 

இப்போது தானே ஏன் அவசரப்பட வேண்டும்? ஆடு மாடு 

முதலிய மிருகங்களைச்கூட நமக்கு வேண்டும்போது விலைக்கு 

வாங்குவோமே தவிரப் பத்து வருஷத்துக்குமுன் அவைகள் 

சிறிய கன்றுகளாயிருக்கும்போது விலை கொடுத்து 

வாங்குவோமா? அப்படி வாங்கினாலும்கூட, அவைகள் பத்து 

வருஷம் வரையில் சாவாமலிருந்து பிறகு நமக்கு உபயோகப் 
படுமென்பதகை நாமெப்படி நிச்சயிக்கக்கூடும்? இளஙி 

கன்றுகள் பெரியவைகளான பின்பு, நமக்கு உதவும் உதவா 

தென்பதை எப்படி முந்தி . நிச்சயிக்கக் கூடாதோ, 

அப்படியே அதிபாலியத்தில் விவாகமரகிற பிள்ளைகள் 

யெளவன காலத்தில் எப்படியிருக்குமென்று முந்தி நிச்சயிப் 

பது கூடாத காரியமாயிருக்கிறது. வயது முதிர்ந்து பின்பு 

Marsh செய்கிறதாயிருந்தால் கூடியவரையில் குணம் 

கல்வி, புத்தி) தேக ஸ்திதி முதலியவைகளை அறிந்து 
கொள்வது சுலபமாயிருக்கும். i

சில குழநீதைகள் அதி பாலியத்தில் அரோக தடகாத்திர 
மூள்ளவர்களாய்த் தோன்றின போதிலும், யெளவன காலத் 
தில் அசாத்திய ரோகஸ்தர்களாக, சமுசாரத்துக்கு உபயோக 
மில்லாமற் போகிருர்கள். அதி பாலியத்தில் விவாகமான 
சில பெண்கள், பிற்காலத்தில் ஆணுமல்லாமல் பெண்ணு 
மல்லாமல் அலியாய்ப் போயிருக்கிறார்கள். சல பெண்கள் 
வெகு காலம் ருதுவாகாமலே இருந்துவிடுகிறார்கள். கூடிய 
கூடியவரையில் வயது அதிகரித்த பின்பு விவாகமாகிற 
பக்ஷத்தில் இப்படிப்பட்ட விபரீதங்களுக்கு இடமில்லையே! 

இந்தத் தேசத்தில் ல பெண்கள் பிஞ்சிலே பழுப்பது 

போல அதிசீக்கிரச்தில் ருதுவாகிப் புருஷன் வீட்டுக்குப் 

போய்விடுகிறார்கள். வயது அதிகரித்துத் தேகம் உறுதிப்படு 
வதற்குமுன், அவர்கள் சமுசார வாழ்க்கையிலே பிரவே௫த் 

துப் பிள்ளைகளைப் பெற ஆரம்பிக்கிறபடியால், அவர்கள் 

வயிற்றிலே பிறக்கிற பிள்ளைகள் தலைமுறை தலைமுறையாய்த் 

துர்ப்பல முள்ளவர்களா யிருப்பார்களென்று வைத்திய 

சாஸ்திர பண்டிதர்கள் சொல்லுகிறார்கள். அது உண்மை 

யென்று அனுபோகத்தினாலும் தெரியவருகிறது. தாங்களே 

தாய் தகப்பன்மார்கள் சம்ரக்ஷணையிலிருக்கவேண்டிய இறு 

பெண்கள் பிள்ளைகளைப் பெற்று நிர்வஇக்கும்படி செய்வது, 

சிட்டுக் குருவியின் தலைமேலே பனங்காயைக் கட்டி வைப்ப 

குற்குச் சமானமா யிருக்கின்றது. 

கலியாண விஷயத்தில் முக்கியமான ஒரு பெருங்காரி 
யத்தை நாம் கவனிக்கவேண்டியது அவூயமா யிருக்கிறது. 

அஃதென்னவெனில் கலியாணமென்பது ஸ்திரீ புருஷர்கள் 

இருவரும் சேர்ந்து செய்துகொள்ளுகிற உடன்படிக்கையே 

யல்லாமல் வேறல்ல. அப்போது நடக்கிற சடங்குகளும், 

இரியைகளும், மந்திரங்களும் ஸ்திரீ புருஷர்கள் இனிமேல் 

நடக்க வேண்டிய கிரமங்களைப்பற்றி, அவர்கள் செய்து 

கொள்ளும் பரஸ்பர நிபந்தனைகளா யிருக்கின்றன. அந்த 

நிபந்தனைகளின் கருத்தையும் கலியாணத்தினுடைய விசேஷத் 

தையும் மணமகனும், மணமகளும் கூடியவரையில் அறிந்





மகள் : எந்தப் பயல் எனக்குத் தாலி கட்டுவான்? ஒரு 
பயல் என்னைத் தொடுவானா? 

தாய்: அப்படியெல்லாம் துூஷிக்காதே, புருஷன் 

மேலே நீ பக்ஷமா யிருக்கவேண்டும். எத்தனையோ: 

பெண்டுகள் புருஷனோடு உடன்கட்டையேறி யிருக்கிறார்களே! 

மகள் : *உடன்கட்லட' யென்றால் என்ன அர்த்தம்? 

தாம் : புருஷன் இறந்துபோனால் அவனோடுகூடப் 

பெண் சாதியும் அக்கினிப் பிரவேசம் செய்கிறது, இதுதான் 

உடன் கட்டையேறுதல், 

மகள் : அப்பப்பா! இது என்னாலே யாகாது, எனக்குக் 

கலியாணமே வேண்டாம், 

காய் : நீ உடன்கட்டை யேற வேண்டியதில்லை. நீ. 

புருஷன் மேல் அவ்வளவு பக்ஷமாயிருக்க வேண்டு மென்பதற் 

காகச் சொன்னேன். 

wae: புருஷன் மேலே நான்மட்டும் பக்ஷமாயிருக் 

இறதா? புருஷனும் என்மேலே பக்ஷமாயிருக்க வேண்டியதா 

இல்லையா? 

காய்: புருஷனும் உன்மேலே பக்ஷமாயிருக்க வேண் 

டியது தான். 

மகள்: அப்படியானால் நான் முந்தி இறந்து போனால் 

புருஷனும் என்னோடுகூட உடன்கட்டை யேறுவானா? 

தாய்: இப்போது ஒருவரும் உடன்கட்டை யேறுகிற 

வழக்கமில்லை. உன்னுடைய அலப்பு வாயை மூடிக்கொண்டு 

சும்மா இருக்க மாட்டாயா? 

மகள்: நான் சும்மா இருக்க மாட்டேன், புருஷன் 

என்னோடுகூட உடன்கட்டை யேறச் சம்மதித்தால்தான் 

நான் தாலி கட்டிக் கொள்வேன். அல்லாத போனால் தாலி 

கட்டிக்கொள்ள மாட்டவே மாட்டேன், அவன் கட்டினாலும் 

அறுத்து எறிந்து விடுவேன்.

இவ்வகையாய்ச் சொல்லித் தாலி கட்டிக்கொள்ளவே 
மாட்டேனென்று அந்தப் பெண் குழந்தை பிடிவாதம் 

செய்ததாம். 

சில சமயங்களில் பால் குடிக்கிற குழந்தைகளுக்குக்கூடக் 

கலியாணம் செய்கிறார்கள். அந்தக் குழந்தைகளுக்குக் 

கலியாணத்துக்காக நகைகள் பூட்டி அலங்காரம் செய்யும் 

பொழுது அந்த உபத்திரவம் பொறுக்கமாட்டாமல், 

கலியாண ஆரம்ப முதல் மூடிவு வரையில் அந்தக் குழந் 

தைகள் அமுதவண்ணமா யிருக்கின்றன. முகூர்த்த நேரத்தில் 

அழுகையை நிறுத்துவதற்காகத் தாய்மார்கள் பெண் 

குழந்தைகளை மடியில் வைத்துப் பால்கொடுத்துக் கொண்டு 

மணவறையில் உட்காருகிறார்கள். மாப்பிள்ளையும் இறு 

குழந்தையானதால் இன்னாருக்குத் தாலி கட்டுகிறதென்று 
தெரியாமல், சில சமயங்களில் மாமியார் கழுத்திலே தாலி 

கட்டி விடுகிறான். இது வேடிக்கையும் விநோதமுமல்லவா? 

நான் மேலே சொன்ன நியாயங்களையெல்லாம் புத்தி 

மான்கள் ஆலோசித்து, அதிபாலியத்தில் விவாகம் செய்கிற 

வழக்கத்தை நிறுத்தப் பிரயாசப்படுவார்களென்று நம்பு 

திறேன்”' என்றாள். 

இந்தப் பிரசங்கத்தைக் கேட்ட ஸ்திரீகளெல்லாரும் 

சரக் கம்பஞ்செய்து, சிலா௫த்துக்கொண்டார்கள். அதைத் 

தங்களுடைய நாயகர்களுக்குக் காண்பிக்கும் பொருட்டு, 
லிகித ரூபமாகப் பல பிரதிகள் வாங்கிக்கொண்டு அவர் 

களுடைய கிரகத்துக்குச் சென்றார்கள். ! 

58. அரசன் Hor Hi அந்தரங்கத்தைத் 

தெரிவித்தல் 

ஒரு நாள் அரசன் புவனேந்திரனை நோக்கி “உம்மை 

மந்திரியாகப் பெற்ற எனக்குச் சகல சம்பத்துகளும் குறை 

வில்லாமலிருந்தபோதிலும், ஸ்திரீ சம்பந்தமான ஒரு பெரும் 

குறையையுடையவனா யிருக்கிறேன். அந்தக் குறையைப் 

பரிகரிக்க மார்க்கம் தெரியாமல் மயங்கிக்கொண்டிருக்

HE mer” என்றான். புவனேந்திரன் ஒன்றும் அறியாதவன் 
போல் **அந்த ஸ்திரீ யார்??? என்று வினாவினான். உடனே 
அரசன் சுகுண சுந்தரியினவுடைய ஊர், பெயர் முதலிய 
விபரங்களைத் தெரிவித்து அவள் விஷயத்தில் தான் நடத்திய 

சகல செய்கைகளையும் விளம்பினான். புவனேந்திரன் 
_ இப்படிப்பட்ட சமயத்துக்காக நெடுங்காலம் காத்திருந்த 
வனாதலால், அரசன் செய்த Mag wwe அவனே 
உணரும்படி நயமாயும் இனிமையாயும் பின்வருமாறு 

சன்மார்க்க நெறிகளை அவனுக்குப் போதித்தான். 

59. அரசனுக்குப் புவனேந்திரன் புத்தி 
போதித்தல் 

“*“விவாகத்துக்குச் சம்மசியாத பெண்களைச் சிறை 
யெடுப்பது போன்ற அக்கிரமம் வேறொன்றுமில்லை. “சகல 

துரோகங்களிலும் பெண் துரோகம் பொல்லாதது. அதனால் 
உலகத்தில் நடக்கிற கொலைகளும் தீமைகளும் அபரிமிதமா 

யிருக்கின்றன. எந்த அக்கிரமத்துக்குத் கண்டனையில்லா 

விட்டாலும், பெண் துரோகத்துக்குத் தண்டனையில்லாமற் 

போறதில்லை. உங்களுடைய வாய்ப் பிறப்பைக்கொண்டே 

இப்போது சிறையிலிருக்கிற அந்த ஸ்திரியினுடைய தகப்பன் 

மகா பலவாவென்று தோன்றுகிறது. அவன் உண்மை 

தெரிந்த உடனே நம்மீது படையெடுத்து வருவானென்ப 

தற்குச் சந்தேகமில்லை. அவனுக்கு உப பலமாக அநேக 

அரசர்கள் சேர்ந்து வருவார்களென்பதும் நிச்சயமே. ஒரு 

பெண் நிமித்தம் கோடானு கோடி ஜனங்கள் மடிவதுமன்றி 

இன்னும் ரரஜாங்க விஷயத்தில் என்னென்ன விபாீ£தங்களும் 

கலகங்களும் நடக்குமோவென்று நினைச்கும்போது என்னு 

டைய சரீரமெல்லாம் நடுநடுங்கிப் போகின்றது. இராவணன் 

இந்திரன், சந்திரன் முதலியோர் பட்ட பாடுகள் யாவர்க்கும் 

பிரசித்தமல்லவா? இந்தக் காலத்தில் ஒரு காரியத்தை 

தாம் முக்கியமாய் ஆலோ?க்க வேண்டியதா யிருக்கிறது. 

இரைக்காக ஆகாயத்தில் பருந்து வட்டமிடுவதுபோல் 

ஓல ஐரோப்பிய அரசர்கள் இந்த ஏசியா கண்டத்தில்



எந்த அரசன் அக்கிரமம் செய்வான்? யாருடைய தேசத்தைக் 
கட்டிக் கொள்ளலாமென்று சதா எதிர்பார்த்துக் கொண்டி. 

ருக்கிறார்கள். அவர்கள் தாங்கள் அக்கிரமம் செய்தாலும் 

செய்வார்களே யல்லாமல், இதரர்கள் அக்கிரமம் செய்யச் 

சகியார்கள். ஆகையால் அந்த விஷயத்தில் நாம் எப்போதும் 

எச்சரிக்கையா யிருக்கவேண்டும். ஒரு அற்ப மனுஷன் 

செய்கிற அக்கிரமத்தையாவது மறைக்கலாம்; அரசன் 

முதலிய : பெரியோர்கள் செய்கிற அக்கிரமங்கள் 

சந்திரனிடமிருக்கிற களங்கம்போல், சர்வ 
லோகப் பிரசித்தமா யிருக்கின்றன. அரசன் எப்படியோ . 

அப்படியே குடிகளுமாகையால், அரசனைப் பார்த்துக் 

குடிகளும் அக்கிரமம் செய்யக் கற்றுக்கொள்வார்கள். 
ஆகையால் அரசனே சகலருடைய பாவத்துக்கும் பழி 

களுக்கும் உத்திரவாதியாகிறான். அந்நிய ஸ்திரீகளை நாம் 

ஆலால விஷ்மாகப் பாவிக்கவேண்டும். விஷமானது உண் 

கிறவனை மட்டும் கொல்லும். பரஸ்திரீயாகிய விஷம் பார்த் 

தவர்கள் நினைத்தவர்களை யெல்லாம் கொல்லும், 

ஆகையால், நாம் பரஸ்திரீகளைப் பாராரமலும் 

ஸ்மரிக்கரமலு மிருக்க வேண்டும். சகல ஜயங் 

களிலும் இந்திரிய நிக்கிரகமே பிரதானம், சத்துருக் 

களுடைய யுத்தரங்கத்தில் யார் எதிர்த்து நிற்கிறார்களோ 

அவர்களுக்கே ஜயம் ஸ்திரீகள் விஷயத்திலோ என்றால், 

அவர்களைப் பாராமல் யார் முதுகு காட்டி யோடு 

கிரார்களோ அவர்களுக்கே ஜயம். உங்களுடைய 
அன்னத்தைச் சாப்பிடுகிற நான், உங்களுக்கு 

நன்மையான காரியத்தைச் சொல்லக் கடமைப்பட்டிருக் 

கிறேன். வாய்க்கு மதுரம் போலத் தோன்றிப் பின்பு 

வியாதிகளை விளைவிக்கிற சில உணவுகளைப்போலப் பின்வரும் 

காரியத்தை யோசிக்காமல் அரசனுக்குச் சந்தோஷம் வரும் 

படியாகச் சிலர் வெல்லப் பேச்சுப் பேசுவார்கள். அதற்கு 
நான் அருகன் அல்ல. முந்திக் கசப்பாகத் தோன்றிப் பிந்தி 

ஆரோக்கியத்தைக் கொடுக்கிற ஓளஷதீங்கள் போல 

உங்களுக்கு இக பர சாதகமான வார்த்தைகளை நான்

பேசாவிட்டால் உங்களுடைய அழியத்திற்கு நான் 
எவ்வளவும் பாத்திரவான் அல்ல. ஒரு அக்கிரமத்தை நாம் 

தெரியாமல் செய்து விட்டபோதிலும், பிறகு அதற்குத் 

துக்க பரிகாரம் செய்யவேண்டுவது முக்கியம், சுகுணசுந்தரி 
இவ்விடமிருக்கிற வரையில் நமக்கு ஆபத்துக்கு இடமாகை 
யால் அவளுடைய சொந்த ருக்கு அனுப்பி விடுவது 

சர்வோத்தமமாய்க் காணப்படுகிறது” என்றான் . 

மறுபடியும் புவனேந்திரன் அரசனை நோக்கி “ஸ்திரீகள் 

விஷயத்தில் அக்கிரமம் செய்தவர்களைச் சில அரசர்கள், 

எவ்வளவோ குரூரமாய்ச் சிக்ஷித்திருக்கிறார்கள், அப்படிப் 

பட்ட ஒரு சரித்திரத்தைச் சொல்லுகிறேன் கேளுங்கள்”? 

என்று சொல்லலுற்றான். 

60. ஸ்திரீகண் விஷயாத்தில் அக்கிரமம் 

செய்தவனைக் தண்டித்த அரசன் Fen 

“சில காலத்துக்குமுன் ஒரு அரசனுடைய படை வீரா் 
களில் ஒருவன் ஒரு அந்நியனுடைய வீட்டுக்குள் பலாத்கார 

மாய் நுழைந்து, அங்கிருந்த வேலைக்காரி ஒருத்தியைக் கட்டிப் 

பிடித்துப் பலவந்தம் செய்தான். அதைக் குறித்து அந்த 

வீட்டின் எசமான் அரசனிடத்தில் முறையிட்டான். அரசன் 

அவனை நோக்கி “அந்தத் துஷ்டன் மறுபடியும் உன் வீட்டுக்கு 

எப்போது வருகிறானே, அந்த கூண்மே எனக்கு 

அறிவி” என்றான். அந்தப் பிரகாரம் மறு நாள் இராத்திரி 

அந்தப் படைவீரன் தன் வீட்டுக்குள் வந்திருந்த சமயத்தில் 

அந்த- மனிதன் அரசனுக்கு அறிக்கையிட்டான். உடனே 

அரசன் ஒரு.கத்தியைக் கையில் எடுத்துக்கொண்டு அந்த 

வீட்டுக்குள் நுழைந்து முந்தி விளக்கை அவித்துவிட்டு அந்தத் 
துஷ்டனைக் கொன்ற பிறகு மறுபடியும் விளக்குக் கொண்டு 

வரச் சொல்லி, கொலை யுண்டவனுடைய முகத்தை உற்றுப் 

பார்த்து உடனே ஸ்வாமிக்கு ஸ்தோத்திரம் செய்தான், 

பிறகு அரசன் அந்த வீட்டு எஜமானனை ஏதாவது சாப்ப௱டு 

இருந்தால் கொண்டு வரச் சொல்லி அவன் கொண்டுவந்த 

சாப்பாட்டை அரசன் ஆவலுடன் புசித்தான். அரசனுடைய

அந்தச் செய்கைகளைப் பார்த்து, வீட்டு எஜமான் ஆச்சரியங் 
கொண்டு 2 o a & afl ot காரணத்தைத் தெரிவிக்க 
வேண்டுமென்று அரசனை இரந்து மன்றாடினான், அரசன் 
சொன்ன மறுமொழியாவது: “இப்படிப்பட்ட துஷ்இருத்தி 
யத்தை என்னுடைய மகனைத் தவிர வேறரொருவனும் செய்யத் 
துணியானென்று நினைத்து அவனுடைய முகத்தைப் பார்த் 
தால், அவனைக் கொல்ல எனக்கு மனம் வராதென்று பயந்து. 
முந்தி விளக்கை நிறுத்தி அவனைப் பாராமலே கொன்றேன். 
பிறகு விளக்குக் கொளுத்தி அவனுடைய முகத்தைப் 
பார்த்தபோது என்னுடைய மகன் அல்லவென்று தெரிந்து 
அதற்காகக் கடவுளுக்கு நன்றியறிந்த ஸ்தோத்திரம் 
செய்தேன். நீதி செய்யவேண்டு மென்று நீ என்னிடத்தில் 
மனுப்பண்ணிக்கொண்டபோது அந்தக் குற்றவாளியைப் 
பிடித்துக் கொல்லுகிறவரையில் நான் சாப்பிடுகிறதில்லை 
யென்று விரகம் பண்ணிக்கொண்டு நான் பட்டினியா 
யிருந்தபடியால் உன்னுடைய வீட்டில் ஆவலாய் அகால 
போஜனம் செய்தேன்”” என்றான் . 

மோகாந்தகாரத்தில் முழுகப்போயிருந்த அந்த அரசனுக் 
குப் புவனேந்திரன் சொன்ன உணர்ச்சிகள் ஞான தீபங்கள் 
போல விளங்கனமையால், அவன் தன் அக்கிரமத்தைத் 
தானே உணர்ந்து சொல்லுகிறான். “ “உடும்பு வேண்டாம் 
கையை விட்டாற்போதும்” என்பதுபோல் சுகுண சுந்தரியை 
நாம் அனுப்பிவிட்டாலும் அவள் நடந்த காரியங்களைத் 
தெரிவிக்கும்பொழுது அவளுடைய தகப்பனுக்கு நம்மிடத் 
தில் துவேஷம் உண்டாகி அப்பொமுதும் நம்மைப் பழிவாங்க 
ஆரம்பிப்பானே! இந்தத் தர்ம சங்கடத்துக்கு என்ன 
செய்கிறது?” என்றான். 

புவனேந்திரன் “அவளுடைய தகப்பனுக்கு முந்திக் 
கோபம் ஜனித்தாலும், நாம் செய்த அக்கிரமத்துக்கு நாமே 

பரிகாரம் செய்துவிட்டதால், அவனுடைய கோபம் குணிந்து 

விடும். நாமும் தக்க சமர்த்தர்களைச் சுகுண சுந்தரிக்குத்

துணையாய் அனுப்பி அவனிடத்தில் சமாதானம் பேசும்படி. 
செய்விக்கலாம்'” என்றான். 

61. புத்தி போதம் சித்தியாதல் 

ஆரசன் “அதற்குத் தக்க சமர்த்தர்கள் உம்மைத் 

சுவிர ஒருவருமில்லை. ஆனால்: உம்மைப் பிரிய எனக்கு 

மனமில்லை. அன்றியும் உமது இஷ்டம் எப்படியோ 

அறியேன்” என்றான். 

புவனேந்திரன் *நான் போக ஆக்ஷேபமில்லை. என்னால் 

கூடியமட்டும் அந்த அரசனைச் சமாதானப்படுத்தப் பிரயாசப் 

படுவேன்”' என்றான். 

அரசன் “நீர் போவதில் இன்னொரு பெரிய சாதகமு 

மிருக்கின்றது அதிசயிக்கத்தக்க உம்முடைய வாக்கு 

வல்லமையால் அந்த அரசனை என்னுடைய விவாகத்துக்கு 

இசையச் செய்தாலும் செய்யலாம்” என்றான். 

புவனேந்திரன் “அந்த விஷயத்தில் நான் உங்களுக்கு 

யாதொரு வாக்குத் தத்தமும் செய்யமாட்டேன். ஆனால் 

உங்களுடைய அபிப்பிராயத்தை அந்த அரசனுக்குத் தெரி 

விப்பேன். அவனுடைய சித்தம் எப்படியோ!”' என்றான். 

அரசன் “உம்முடைய நாவசைத்தால் நாடு அசையுமே; 

நீர் எனக்காகப் பேசினால் அதுவே போதும்” என்று சொல்லி 

சுகுண சுந்தரியும் அவளுடைய காதியும் ஊருக்குப் போக 

முஸ்திப்புச் செய்யும்படி அந்தத் தரதிகள் மூலமாய்ச் 
சொல்லி அனுப்பினான். 

62. ௬குண சுந்தரியின் சிறைமீட்சி. ஊருக் 

குத் திரும்புதல் 

பூவனேந்திரனுடைய முயற்சியால் இவ்வளவு 

அனுகூலங் இடைத்ததென்று, சுகுண சுந்தரி அகங்களித்துக் 

கடவுளுக்கு நன்றியறிந்த ஸ்தோத்திரஞ் செய்தாள் .கன்னிகர 

ஸ்திரீ மடத்தில் | துபோதனர்களெல்லாம் இந்தச் சமாச்

சாரம் கேள்வியுற்றுச் சந்தோஷித்தார்கள். புவனேஸ்வர் 
னுக்குச் சகாயமாய்ச் ல படைவீரர்களை அனுப்புவதாக 

அரசன் சொல்ல, அன்னிய ராஜாங்கத்தில் படைவீரர் 
களுடன் செல்லுவது அயுக்தமென்று புவனேந்திரன் மறுத்து 
விட்டான், புவனேந்திரனும் சுகுண சுந்தரியும் அவளுடைய 
தோழியும் பிரத்தியேகமான வ௱கனங்களின் மேல் ஏறிக் 
கொண்டு, பயண சந்நாகமாய்ப் புறப்பட்டார்கள். சல 
தினங்களுக்குள் அந்த அரசனுடைய இராஜ்ஜிய எல்லையைக் 
கடந்து, தங்களுடைய சுதேச எல்லைக்குட் பிரவே௫ித்தார்கள். 
பிரவேசித்தவுடனே அந்த ஸ்தல அதிகாரிகள் நராதிப 
னுடைய உத்தரவுப்படி புவனேந்திரனைப் பிடிக்க யத்தனித் 
தார்கள். புவனேந்திரன் பிடிபடாமல் அவர்களை எதிர்க்க 
ஆரம்பித்தபோது அவர்கள் “அரசனுடைய உத்தரவுப்படி 
பிடிக்கிறோம்'”' என்று சொன்ன தினால் அரசனுடையஆணையை 
அவமதிக்கக் கூடாதென்று புவனேந்திரன் அவர்களுடைய 
கைவசமானான். உடனே அந்த அதிகாரிகள் புவனேந்திரனைப் 
பிடித்துக் கடுஞ்சிறையில் வைத்தார்கள். சுகுண சுந்தரி 
இனம் பிரிந்த மான்போலவும் மயில்போலவும் திகைப்புற்று, 
அதிசீக்கிரத்தில் அரசனிடம் போய்க் தெரிவித்துப் புவனேந் 
திரனை விடுவிக்க. வேண்டுமென்று பயணம் புறப்பட்டாள். 

அவள் வழியில் செல்லும்பொழுது எண்ணிறந்த 
ஜனங்கள் சூழ்ந்துகொண்டு ““எங்களுடைய மனோன் மணி 
வந்துவிட்டாள்'”' என்று வாழ்த்திக்கொண்டு, சந்தோஷ 
ஆரவாரத்துடன் அவளுடைய வாகனத்துக்கு முன்னும் 
பின்னும் சென்றார்கள். 

சுகுண சுந்தரி பலநாள் இரவும் பகலுஞ் சென்று, புவன 
சேகர புரியை அணுகினாள். அவளுடைய தந்தை முதலி 
யோர் மார்க்கத்தில் வெகுதூரம் எதிர்கொண்டு வந்து, 
மகா சம்பிரமத்துடன் பட்டணப் பிரவேசஞ் செய்தார்கள். 
"அந்த நகர வாசிகள் வாமை கமுகுகள் நாட்டி, மகர தோர 
ணங்கள் கட்டி வீதிகளை அலங்கரித்து, நானாபேத வாத்திய

தனக்கு இவ்வளவு உபகாரஞ் செய்த புவனேந்திரன் 
. தன்னிமித்தமாகவே கொலை யுண்டானென்று கேட்க 

எப்படிச் சடிப்பாள்? அப்போது குரு சிரேஷ்டரும் கூட 

இருந்தார். அரசன் அந்தக் குரூர உத்தரவை அனுப் 
பினதும், புவனேந்திரன் கொலையுண்டதும் அந்த நிமிஷம் 
வரையில் அவருக்குத் தெரியாது. மலை கலங்கினாலும், 

மனங் கலங்காத திடச்சித்தமுடைய குரு சிரேஷ்டம் 

இடர் என்று அந்தச் சமாச்சாரத்தைக் கேட்டவுடனே 

மனமயங்கிக் கழே விழுந்து, புரண்டு புரண்டு அழுதார். 

அரமனை முழுவதும் அமுகைக் குரல் கிளம்பிற்று. 

64. ஜனங்களின் பிரலாயம் 

இந்தச் சமாச்சாரம் நகர முழுதும் ஒரு நிமிஷத்திற் 
பரவி, திரும்பிவந்த உயிர் மறுபடியும் போய் விட்டது 

போல, எங்கே பார்த்தாலும் அழுகையும் பிரலாபமும் 

நிறைந்தன. - எனெனன்னாுல், புவனேந்திரனுடைய 

சற்குணத்தை அறியாதவர்கள் ஒருவருமில்லை. “ஐயோ 

அப்பா! நீ யார் பெற்ற பிள்ளையோ? அற்ப ஆயுசாய் 

மாண்டு போனாயே”? என்பாரும், இவ்வளவு அற்ப ஆயு 

சுள்ள உனக்கு அசாத்தியமான புத்தியையும் சக்தியையும் 

அழகையும் கல்வியையும் கடவுள் ஏன் கொடுத்தார்?” 

என்பாரும், “ஆகாயத்தில் இந்திர வில் அழகாகத் தோன்றி, 

ஒரு நிமிஷத்தில் மறைவதுபோல் மறைந்துபோனாயே” 

என்பரும், “விருக்ஷம் வைத்து வளர்த்துப் பலன் கொடுக்கிற 

காலத்தில் வெட்டுண்டதுபோல், நல்ல யெளவன காலத்தில் 

மாண்டாயே” என்பாரும், “பஞ்ச முதலிய துர்ப்பிக்ஷ 

காலத்தில் எத்தனையோ குடும்பங்களை றகதித்தாயே! இனி. 

்' அப்படிப்பட்ட காலத்தில் யாரை அடுப்போம்?”” என்பாரும் 

“சகுண சுந்தரியாவது தப்பியிருந்தால் அவள் எங்களைச் சமய 

த்தில் ரக்ஷிப்பாளே; நீ போன பிறகு அவள் பிராணனை வைத் 

இருப்பாளா?” என்பாரும், *“எங்களுடைய துக்கமே இவ்வளவு 

பெரிதாயிருக்கும் போது, உன்னைக் தொட்டு வளர்த்துச் 

சகல சுகங்களையும் அநுபவித்த குரு சிரேஷ்உரும் அவருடைய

பத்தினியும் இனிமேல் பிராணனை வைத்திருப்பார்களா?”” 

என்பாரும், ““உபகாரத்துக்கு அபகாரஞ் செய்த இந்த 

அரசனைப் போலக் கொடுங்கோலர்கள் உலகத்தில் உளரா?”” 

- என்பாரும், “இராவணனுக்கு மந்திரியாக மகோதரனும் 

துரியோதனனுக்குச் சகுனியும் வாய்த்தது போல் எங்கள் 

ராஜாவுக்குத் துர்மந்திரி வாய்த்தானே”' என்பாரும், “*இனி 

மேல் இந்த ௯ூரில் அக்கினி மழை பெய்யும்” என்பாரும் 
இவ்வாறு பலரும் பல வகையாய்ச் சொல்லிப் புலம்பி 
னார்கள். 

65. நராதிபணுடைய மனோவியஈதியூம் 

மரணமும் 

GG சிரேஷ்டர் மயக்கம் தெளிந்து எழுந்தவுடனே 

“Qo ஒருநாளும் இந்தத் துஷ்ட ராஜனுடைய முகத்தில் 
விழியேன்”'' என்று சங்கல்பஞ் செய்துகொண்டு, : தமதர 
மனைக்குப் போய் விட்டார். சுகுண சுந்தரி மூர்ச்சை 

தெளிந்து பிழைத்தது ஒரு புநார்ஜன்மம் போலாயிற்று. 

நராதிபன் மகளைப் பிரிந்திருந்த ஏக்கத்தினால் சரியான 

அன்னம் ஆகாரமில்லாமல்: வியாதி மேலிட்டு, முன்னமே 
துரும்புபோல் இளைப்புற்றிருந்தான். இப்பொழுது தன் 

மகளுக்குப் பரமோபகாரஞ் செய்து, சிறைமீட்டு வந்த 

.பூவனேந்திரனை அதியாயமாய்க் கொலை செய்வித்துச் 
சாந்த மூர்த்தியாகிய குரு சிரேஷ்டருடைய துவேஷத்தைச் . 

சம்பாதித்துக் கொண்டோமே என்கிற மனோவியா தியினால் 

அவனுக்குத் தேக வியாதி அதிகரித்து, கலெமாதம் படுத்த 

படுக்கையிலே யிருந்தான். அந்தக் காலத்தில் சுகுண சுந்தரி 

துந்தைக்காகப் பட்டபாடுகள் சாமானியமல்ல. எண்ணிக்கை 

-யில்லாது ஊழியக்காரார்கள் இருந்தாலும் அவளே தன் 

கையால் பத்திய பாகங்களும், சகல பக்குவங்களும், பணி 

விடைகளும் செய்து வந்தாள். வைத்தியத் இனால் ஒன்றும் 

பலிதமில்லாமல் அரசன் தேகவியோகமானான். அதற்காகச் 

சிலர் அநுதாபப்பட்ட போதிலும் அநேக ஜனங்கள் 

*புவனேந்திரனை “அநியாய.மாய்க் கொலை செய்த அரசன்

வினவ, அதை நீங்களே பார்த்துக்கொள்ளலாம்”” என்று 
அவன் கையிலே கொடுத்தாள். முதல் மந்திரி அதை 
வாசித்துப் பார்த்து, “மகாராஜா செய்திருக்கிற ஏற்பாடு 
நல்ல ஏற்பாடு” என, சுகுண சுந்தரி :“அது மகாராஜா 
செய்த ஏற்பாடு என்பதும் அல்லவென்பதும் கட.வுளுக் 
குத்தான் தெரியும். அது வாஸ்தவமாயிருந்தாலும் 

கூட, மகாராஜா அவருடைய இராஜ்ஜியத்தை 
யாருக்கு வேண்டுமானாலும் யதேச்சா விநியோகஞ் 
செய்யலாமேேயல்லாது, என்னுடைய சரீரத் 
தையும் அவரிஷ்டப்படி யாருக்காவது தத்தஞ் செய்ய 
அவருக்கு யாதொரு அதிகாரமுமில்லை. இந்தத் தேசாதி 
பத்தியதக்தை யார் வேண்டுமானாலுங் கைக்கொள்ளட்டும்”” 

என்று சொல்லித் திடீரென்று எழுந்து, மரண சாஸனத் 

தையுந் தன்னகையில் வாங்கிக்கொண்டு, அந்தப்புரதீ 

துக்குட் போய்விட்டாள். சுகுண சுந்தரியை இனிக் காணச் 
சந்தர்ப்பப் படாதென்று முதல் மந்திரி கேள்வியுற்று, 
அவனுடைய திரகத்துக்குத் திரும்பிப் போய் விட்டான். 

67. ௬௫ண சுந்தரியின் பட்டாயிஷேகத் 

துக்கு விக்கினம். ஏழைகள் புலம்பல், 

௩0ரண சாஸனத்தின் சங்கதி ஊரெங்கும் தெெரிந்த 

உடனே பட்டணம் அல்லோல கல்லோலமாய்ப் போய் 

விட்டது. ஏனென்றால், சுகுண சுந்தரிக்குப் பட்டாபிஷேக 

மாகுமென்றும் அவளால் அநேக நன்மைகளைப் பெறலா 

மென்றும் எதிர்பார்த்த ஜனங்கள், இப்போது அந்தப் 

பட்டாபிஷேகத்துக்கு இடையூறு சம்பவித்த தென்று 

கேள்விப்பட்ட மாத்திரத்தில் அதை எங்ஙனஞ் சகஒப்பார் 

கள்? ஊரில் வியாபாரங்களெல்லாம் நின்றுபோயின 

கடைகளெல்லாங் கபாட பந்தனம் செய்யப்பட்டன. 

தேவாலயங்களில் பூஜை முதலிய ஆராதனையில்லாமலும், 

நியாயஸ் தலங்களில் நியாய பரிபாலனம் நடவாமலும், 

வித்தியா சாலைகளில் வித்தியாப்பியாசமில்லாமலும், வீடு 

களில் சுபசோபனாதிகளில்லாமலும் சகலமும் அமங்கலமாய்ப்

களை அனுப்பினார். அவர்கள் போய் விசாரித்து அந்த 
இராயசசாரன் தேசாந்திரம் போய்விட்டதாகவும் அவன் 
போனவிடந் தெரியவில்லையென்றும் அறிவித்தார்கள், 
உடனே குரு சிரேஷ்டர் சுகுண சுந்தரியை நோக்கி '“இந்தச் 
சாஸனம் சுத்தக் கற்பிதமென்று அநேக அநுமானப் 
பிரமாணங்களால் தோன்றுகிறது. ஒரு அரசன் இறந்து 

போய் மறு அரசனுக்கு மகுடாபிஷேகம் அவதற்கு முன் 
யாதொரு சங்கடம் நேரிட்டால், அதை . அரசனுடைய 

குலகுரு பரிசீலனை செய்து தீர்மானிக்கவேண்டுமென்று 
இன்ன சட்டத்தில் சொல்லப்படுகின்றது. நான் அந்தப் 
பிரகாரம் சகலரையும் சபை கூட்டுவித்து, இந்தச் சங்கதியை 

விசாரிக்கப் போகிறேன்” என்று சொல்லி, மந்திரிகள், 
பிரதானிகள், நியாயாதிபதிகள், மற்ற அதிகாரிகள், மகாஜன 

சங்கத் தலைவர்கள் முதலிய யாவரும் இன்ன கிழமையில் 
இன்ன நேரத்தில், கொலுமண்டபத்தில் வந்து கூடவேண்டும் 

என்று உத்தரவு அனுப்பினார். | 

68. அசேஷ மகாஜனசமை சுயாநாயக௯ 

ருடைய நியாய வாகும். 

குரு சரேஷ்டருடைய உத்தரவுப் பிரகாரம் முதல் 

மந்திரி ஒருவன் தவிர மற்ற யாவரும் வந்து சபை 

கூடினார்கள். அவர்களுடைய மத்தியில் சபாநாயகராய் 

வீற்றிருந்த குரு சிரேஷ்டர் எழுந்து நின்று கொண்டு, 
அந்த மரண சாஸனத்தை யாவரும் அறியும்படி வாகித் 

துக் காட்டினார். அதைக் கேட்டவுடனே சபையாரில் 

அநேகர் எழுந்து அது சுத்தத் தப்பிதமாயிருக்க 
வேண்டும்” என்று மொழிந்து மறுபடியும் உட்கார்ந்தார்கள்.. 

குரு சரேஷ்டர் சபையாரை நோக்கிச் சொல்லுகிருர்;-- 

உலகத்தில் பல அதிசயங்களைப் பற்றி நாம் கேள்விப் 

பட்டிருக்கிறோம். ஆனால் இந்த மரண சாஸனத்தைப் 

போன்ற அதிசயத்தை நாம் எங்கும் கண்டதுமில்லை; 

கேட்டதுமில்லை. * விவாசத்துக்கும் பட்டாபிஷேகத்துக்கும் 

யாதொரு சம்பந்தமுமில்லாதிருக்க, அவைகளிரண்டையும்

சம்பந்தப்படுத்தி ஐன்னறயொன்று தழுவிக்கொண்டிருக்கும் 
படியாக இந்த மரண சாஸனத்தில் அபூர்வ நிபந்தனை 

கண்டிருக்கிறக. நராதிப மகாராஜா தன்னுடைய ஏக 
குமாரத்தி யிடத்தில் எவ்வளவோ அன்பும் பிரியமும் 
வைத்திருந்தா ரென்பதும் ௮வளைச் சில நாள் பிரிந்திருந்த 
நிமித்தியம் அவருடைய தேகம் எவ்வளவு இளைத்துப்போய் 
விட்டதென்பதும் நமக்கெல்லாம் தெரிந்த காரியமே. 
அப்படிப்பட்ட பக்ஷமுள்ள துகப்பனாம் தமது மகளுக்குப் 
பிரியமில்லாத ஒரு மாப்பிள்ளையை விவாகம் செய்துகொள்ள 
வேண்டுமென்றும், அதற்கு இசையாத பக்ஷத்தில் தேசாதி 
பத்தியத்கை இழந்துபோக பேவேண்டியதென்றும் இப்படிப் 
பட்ட குரூரமான நிபந்தனையுடன் மரண சாஸனம் எழுதி 
வைத்கிருப்பாரென்று நீங்கள் நம்புகிறீர்களா? (:*நாங்கள் 
நம்பவில்லை, நம்பவில்லை!” யென்று மத்தியில் சபையார் 
கூவினார்கள்.) இப்படிப்பட்ட மரண சாஸனத்தை நீங்கள் 
நம்புகிற தாயிருந்தால் உலகத்திலுள்ள தாய் தகப்பன்மார் 
எல்லாரும் தங்களுடைய பிள்ளைகளை விஷம் வைத்துக் 
கொல்லுவார்களென்கிற வார்த்தையையும் நீங்கள் நம்ப 
வேண்டியிருக்கும். அற்ப விஷயத்தில் பிறக்கிற ஆதரவுகள் 
கூடத் தக்க சாக்ரஷிகள் முன்னிலையில் பிறக்கிறது வழக்கமா 
யிருக்கிறது. பெரிய தேசாதிபத்தியத்தைப் பற்றிப் பிறந்த 
தாகச் சொல்லப்பட்ட. இந்த முக்கிய அதரவு நம்மவர்களில் 
ஒருவருக்கும் தெறியாமல் ரகஇூயத்தில் பிறந்திருக்கக் 
கூடுமா? அதை எழுதின இராயசகாரனைத் தவிர அதற்கு 
வேறே சாக்ஷியில்லை். அந்த இராயசகாரனும் போன இடந் 
தெரியாமல் எங்கேயோ ஓடி ஓளிந்துகொண்டான். அவனு 
டைய மனச் சாகியே அவனை ஒருவர் கண்ணிலும் படாமல் 
இழுத்துக்கொண்டு ஓடியதாகத் தெரியவருகிறது. “புவனேந் 
திரனைப் பிடித்துக்கொள்ளுகிறது'”' என்று மகாராஜா 
சொன்ன வாக்கியத்தைப் புரட்டி “பிடித்துக் கொல்லு 
கிறது” என்று எழுதிய மசாபாதகன் இந்த இராயசகாரனே- 
இவனுடைய லிகிதம் எவ்வளவு நம்பிக்கைக்குப் பாத்திர 
மென்பதை நீங்களே கவனிக்க வேண்டும். இந்த மரண

சாஸலனதீ்தைப்பற்றி முதல் மந்திரி, தான் கேள்விப்பட்ட 

தாகக் சுகுண சுந்தரிக்குச் சொன்னாராம். அப்படியிருந்தால் 

முதல் மந்திரி இந்தச் சபையிலே வந்து, இன்னார் மூலமாய்த் 

கான் கேள்விப்பட்டேனென்று அவர்களைக் கொண்டு ரூபித் 

இருக்கலாம். அப்படி அவர் நிரூபணம் செய்தாலுங்கூட 

அவருடைய மகன் சம்பந்தப்பட்ட இந்த விஷயத்தில் அவரு 

டைய இந்த வார்த்தையை நம்பும்படி பிராது, இச்சபை 

யிலே வராதபடி அவரது மனோசாககஷி தகைந்துவிட்டதாகக் 

காணப்படுகின்றது. 

இந்த மரண சாஸலனைத்தில் மகாராஜாவினுடைய 
கையெழுத்தும் முத்திரையும் எப்படி வந்திருக்கக்கூடுமென்று 
நீங்கள் மலைப்பீர்கள், அந்த இராயசகாரனே சார்வலோகப் 

புரட்டனென்றும், அவன் சகலருடைய கையெழுத்தைப் 

போலவும் எமுத வல்லவனென்றும் நான் பலர் மூலமாய்கீ 

கேள்விப்பட்டிருக்கிறேன். அவன் மகாராரஜாவினுடைய 

கையொப்பம் போல அடியில் எழுதியிருக்கிறானென்பதற்குச் 

சந்தேகமில்லை. அவன் அந்த மரண சாஸன முழுமையும் 

மகாராஜா எழுதினதுபோல எழுதாமல், இவ்வளவோடே. 

விட்டதற்காக நாம் சந்தோஷிக்க வேண்டியதாயிருக்கிறது. 

எழுத்து மூலமான பல உத்தரவுகளில் ராஜ முத்திரை 

பதிப்பிக்க வேண்டியதற்காகப் பகல் முழுதும் முத்திரைக் 

கோல் அந்த இராயசகாரன் கையிலிருப்பது வழக்கமாயிருக் 

இன்றது. ஆகையால் இந்த மரண சாஸனத்தில் ராஜ 

முத்திரை இருப்பதற்காக நாம் ஆச்சரியப்பட வேண்டுவ 

இல்லை. இனி அந்த இராயசகாரனுக்கு ‘Sle ST oT 

புரட்டன்” என்கிற பட்டப் பெயரே தகுதியானது. பதுமைக் 

கூடத்தைப் போல அவனை உள்ளேயிருந்து ஆட்டி வைத்த 

கபட நாடக சூத்திரதாரிகள் இன்னார் என்பதை நீங்கள் 

அறிந்திருப்பீர்கள், (“ஆம் அறிவோம், அறிவோம்” 
என்று ஆரவாரித்தார்கள்.) இந்த மரண சாஸனம் பொய் 

என்பதற்கு இன்னும் பல இருஷ்டாந்தங்கள் உள. அவற்றுள் 

முக்கியமான இரண்டொரு திருஷ்டாந்தங்களை விளம்பு



 



 





 



 



 







106 

சுகுண சுந்தரியைச் சிறைமீட்டுக் கொண்டுபோன 
புவனேந்திரனை நராதிப மகாராஜா உத்தரவுப்படி எல்லை 
அதிகாரிகள் பிடித்துச் சிறையில் வைத்தபோதிலும், பிறகு 
அவன் நிரபராதியென்று தெரிந்து அவனைக் கொல்லாமல், 
அந்நிய ராஜாங்கத்திற் போய்த் தப்பிக்கொள்ளும்படி 
அவர்கள் உத்தரவு கொடுத்து, அவன் அந்தப் பிரகாரம் 
அத்நிய ராஜாங்கத்திற் செல்லும் பொழுதுதான், என்னு 
டைய படைவீரர்களும் பாற்காரி புருஷனும் புவனேநீ 
திரனைக் கண்டார்கள். முதல்மந்திரியினுடைய உத்தரவுக்குப் 
பயந்து, புவனேந்திரனைக் கொன்று விட்டதாக நராதிப 
மகாராஜாவுக்கு எல்லை அதிகாரிகள் எழுதிய போதிலும், 
கடவுளுடைய விசேஷ கிருபையால் அவனைக் கொல்லாமலே 
விட்டு விட்டார்கள். அவன் வழியிலே செல்லும்பொழுது 
என்னுடைய படைவீரர்சளும் பாற்காரி புருஷனும் அவனைக் 
கண்டு என்னிடம் அழைத்துவந்தார்கள். என் பிள்ளையைக் 
கண்டவுடனே, எனக்கும் என் பத்தினிக்கும் எவ்வளவு 
ஆனந்தம் உண்டாயிருக்கு மென்று மானச கரகரியாய் 
நீங்கள் அறிந்து கொள்ள வேண்டுமே யல்லாது, நான் அதை 

விவரிக்கும் தரமூடையன் அல்லேன். நான் இழந்துபோன 
என்னுடைய அரசாகஷி முதலிய ஐசுவரியங்கள் எனக்கு மறு, 

படியும் கிடைத்த உடனே எனக்குண்டான சந்தோஷத்தைப் 
பார்க்கிலும், என் பிள்ளையைக் கண்டபோது எனக்குண் 

டான சந்தோஷம் ஆயிரம் பங்கு அதிகமாயிருக்கிறது. ஆனால் 
சகலமும் தங்களால் வந்த, பாக்கியமே யல்லாமல் என்னாலே 
யாதொன்றுமில்லை. என் பிள்ளையை இளம் பருவமுதல் 
வளர்த்து அவனைச் சகல கலா வல்லவனாகவும் தர்மவானாக 
வும் ஆக்கிவிட்ட தங்களுடைய ஓப்பற்ற பேருபகாரத்துக்கு 
நான் என்ன கைம்மாறு செய்யப்போகிறேன்? கடவுளது 
ஆஞ்ஞைப்படி மன்னுயிர்களையெல்லாம் தாங்கி ரக்ஷிக்கா 
நின்ற பூமிக்கும், மழை பொழிந்து நம்மைக் காப்பாற்றுகிற 
மேகத்துக்கும் நாம் செய்யத் துக்க பிரதி 

உபகாரம் யாது? புவனேந்திரன் என்னிடம் வந்து 

சேர்ந்த பிறகு, இந்த நகரத்தில் என்ன விசேஷ 

மென்ரா அப்போதைக்கப்போது சாரணர்களை வைத்து

விசாரித்துக் கொண்டு வந்தோம். நராதிப மகாராஜா 
இறந்து போனதும் சுகுண சுந்தரியின் மகுடாபிஷேகத்துக்கு 
முதல் மந்திரி விக்கம் செய்து யுத்தத்துக்கு யத்தனமா 
யிருந்தும், நாங்கள் வேவுகாரர் மூலமாய் அறிந்து, சமயத்தில் 

உங்களுக்கு உதவி செய்யும் பொருட்டு நாங்கள் அதி துரித 

மாயப் படைகளைச் சேர்த்துக் கொண்டு இவ்விடத்துக்கு 

வந்தோம். இதுதான் எங்களுடைய வரலாறு” என்று ஆரிய 

தேசத்து அரசன் சொல்லி முடித்தார். 

73. ௬௯குண ௬ுந்தரியின் பட்டாயபிஷேகமும் 

விவாக மகோற்சவமழும். 

பிறகு ஆரிய தேசாதிபதி தம்மோடு வந்த பாற்காரி 

புருஷனைக் குரு சிரேஷ்டர் முன்பாகக் கொண்டுவந்துவிடுத்து 

₹*இவனை இன்னானென்று தெரிகிறதா? பாருங்கள்'' என்றார். 

குரு சிரேஷ்டர் அவனை உற்றுப் பார்த்து **ஆம் ஆம், இந்த 

மனிதன்தான் ஆதியில் புவனேந்திரனை என் கையிலே 

கொடுத்து விட்டுக் கம்பி நீட்டி விட்டான். இப்போது அதிக 

வயசு சென்றவனாயிருந்த போதிலும் இவன்தான் சந்தேக 

மில்லை?” என்றார். பிறகு குரு சிரேஷ்டர் ஆரிய தேசாதி 

பதியை நோக்கப் *புவனேந்திரன் உங்கள் பிள்ளை என்ப 

குற்கு வேறு சாகரி வேண்டுவதில்லை. நீங்கள் இருவரும் தற் 

சொருபம் ஒரே சாயலாக இருக்கிறீர்கள். உங்களை அறியாத 

வர்கள் கூட உங்களைப் பார்த்த உடனே தகப்பனும் பிள்ளையு 

மென்று சந்தேகமில்லாமல் சொல்லுவார்கள். இப்படிப்பட்ட 

பிரத்தியகஷமான ரசு இல்லாவிட்டால், நான் வளர்த்த 

பாத்தியத்தைக் கொண்டு புவனேந்திரனை என் பிள்ளை 

யென்றே ஸ்தாபித்து, அவனை விடமாட்டேன். இப்படிப் 

பட்ட சற்புத்திர மாணிக்கம் யாருக்குக் கிடைக்கும்? உங் 

களைப் பிதாரவாக உடைய புவனேந்திரனும் மகா பாக்கிய 

சாலியே. சுடச் சடப் பிரகாசிக்கும் தங்கம் போலக் கடவுள் 

உங்களிருவருக்கும் துன்பத்தின் மேல் துன்பத்தைச் 

சொடுத்து, உங்களை மேன்மைப்படுத்தியிருக்கிறார். இப்படிப் 

பட்ட பாக்கியம் ஒருவருக்குங் கிடையாது. உங்கள் மூல 

மாய்க் கடவுள் எங்களுக்கும் பெரிய உபகாரஞ் செய்திருக் 

Oot. நீங்கள் படை சேர்த்துக்கொண்டு, சமயத்தில் வநீது

எங்களுக்கு உதவாவிட்டால், நாங்கள் அபஜயப்பட்டு, 
இந்நேரம் பட்டணம் அகல குதலமாய்ப் போயிருக்கும், 
ஆகையால் உங்களுடைய பேருபகாரத்துக்கு நாங்கள் என்ன 
பிரதியுபகாரஞ் செய்யப்போ இரோம்?” என்றார். 

பிறகு எல்லாரும் நீராடி, நித்திய கருமங்களை முடித்துப் 
போஜனஞ் செய்த பிறகு சுருண சுந்தரியின் மகுடாபிஷேகத் 
துக்காக ஒரு மங்கள தினம் குறிக்கப்பட்டது. அந்தத் தினத் 
துக்கு மூன் தங்களுக்கு நட்புள்ள அரசர்களுக்கெல்லாம் 

திருமுகம் அனுப்பி வரவழைத்து, சூரியனும் நாணும்படி, 
அர மனையை அதிசோபிதமாய்ச்சங்காரித்துத் தெய்வலோகம் 
போல ஊரெல்லாம் அலங்கரித்து, சகல ஜனங்களுடைய 
கண்ணும் மனமுங் களிக்க சுகுணகந்தரியின் மகுடாபிஷேகம் 
நிறைவேறியது, 

மகுடாபிஷேகமான தினத்தில் சகலரும் கேட்டுக் 
கொண்டபடி சுகுண சுந்தரி சங்காசனத்தில் வீற்றிருந்து, 
நியாய பரிபாலனம் செய்யும்பொழுது அநேக ஸ்திரீகள் 
அழுத கண்ணும் சிந்திய மூக்குமாய் வந்து, “மகா மண்ட 
லேச்வரியே! எங்களுக்கு மங்கலியப் பிக்ஷை கொடுக்க 
வேண்டும்” என்று பிரார்த்தித்தார்கள். அவர்கள் யாரென்று 
சுகுண சுந்தரி வினவ, அவர்கள் சொல்லுஇருர்கள்₹ 
*“அம்மணீ! அறியாப் புத்தியினால் உங்களுடன் எதிர்த்து 
யுத்தஞ் செய்த படை. வீரர்களின் மனைவிகள் நாங்களே. 
எங்களுடைய நாயகர்கள் முதல் மந்திரியின் துர்ப்புத்தியைக் 
கேட்டுக் கெட்டுப் போய்விட்டார்கள். அவர்கள் தங்க 
ளுடைய பிசகை இப்போது நன்றாயுணர்ந்து, மனஸ்தாபப் 
படுகிரார்கள்; நீங்கள் குண்டிப்பிர்களென்று பயந்துகொண்டு 
அநேகர் தேசாந்தரம் போக யத்தனமா யிருக்கிறார்கள். 
எங்களுடைய கணவர்கள் தேசாந்தரம் போய்விட்டால் 
நாங்களும் எங்களுடைய பிள்ளைகளும் என்ன செய்வோம்??? 
என்று சொல்லித் தேம்பித் தேம்பி யமுதார்கள். உடனே 
சுகுண சுந்தரி “உங்களுடைய கணவர்கள் செய்த குற்றத்தை 
இந்தத் தடவை மன்னித்திருக்கிறோம். அந்தப்படி சளரெங்கும் 
ஒரு விளம்பரப் பத்திரிகை மூலமாய்ப் பிரசித்தஞ்செய்ய

யோித்திருக்கிறோம். ஆகையால், உங்களுடைய நாயகர்கள் 
தேசாந்தரம் போக வேண்டுவதில்லை. யாராவது முன்னமே 
போயிருந்தால் அவர்களை நீங்கள் வரவழைத்துக் கொள்ள 
லாம்'” என்றாள். இதைக் கேட்டவுடனே அந்த ஸ்திரீகள் 
ஆனந்த பாஷ்பம் சொரிந்து சிங்காசனத்தின் அடியில் 

விழுந்து விழுந்து கும்பிட்டார்கள். 
மற்ற மந்திரிகள் பிரதானிகளெல்லாரும் “*9)@) Son oor 

அநிறியா திருசயமா யிருக்கிறது? ராஜாங்கத்துடன் எதிர்த்த 
வர்களை எப்படி மன்னிக்கலாம்??? என்றார்கள். சுகுண சுந்தரி 
அவர்களை நோக்கிச் சொல்லுகிறாள்:--“அவர்கள் ராஜாங் 
கத்துடன் எதிர்க்கவில்லை. என்னுடைய பிதா இறந்துபோய் 
வேறொருவருக்கும் பட்டமாகாமல் அராஜரீகமாயிருந்த 
காலத்தில் அவர்கள் யுத்தஞ் செய்தார்களே யல்லாது மற்ற 
படி யல்ல. அவர்களுக்குத் துர்ப்போதனை செய்து, சண்டை 
யைத் தூண்டிவிட்டவர்கள் சந்தேகமில்லாமல் குண் 
டனைக்குப் பாத்திரார்களா யிருக்கிறார்கள். அவர்களை 
விட்டுவிட்டு, இவர்களைத் கண்டிப்பது ஆயுதத்தைப் 
பிரயோகித்தவனைக் கே ஈபிக்காமல் ஆயுதத்தைக் 
கோபிக்கிறதற்குச் சமானமா யிருக்கிறது. இந்த 
ஸ்தரிகஞுடைய கணவர்கள் . தோஷக்கிரஸ்தர்களா 
மிருந்தாலும்கூட அவர்களை மன்னிக்கும்படியான ராஜ 

சுதந்தரம் எப்போதும் எனக்கு இயல்பாகவே சொந்தமா 

யிருக்கிறது. இந்தக் குற்றத்தில் ஒருவரல்ல, இருவ 
ரல்ல. பல பெயர்கள் சம்பந்தப்பட்டிருக்கிறார்கள். இத்தனை 
பெயரையும் ஏக காலத்தில் தண்டிப்பது நீதியாய்த் தோன்ற 
வில்லை. அவர்களைத் தண்டிப்பது அவர்களுடைய பெண் 

சாஇகள் பிள்ளைகளையும் தண்டிப்பதற்குச் சமானமல்லவா? 
அவர்கள்தான் நமக்கு அபறராதஞ் செய்தார்கள். அவர் 

களுடைய பெண்சாதிகளும் பிள்ளைகளும் நமக்கு என்ன 

துரோகம் செய்தார்கள்? கடவுள் ஒருவர் தவிர மற்ற 
எல்லாருந் தோஷக்கிரஸ்தர்களாகவே யிருக்கிருர்கள்: 
நம்முடைய மனத்தினாலும், வாக்கினாலும், கிரியைகளினாலும் 

நாம் தினந்தோறுஞ் செய்கிற தோஷங்களுக்குக் கணக் 

குண்டா? நம்முடைய தலைமயிர்களை எண்ணினாலும்

நம்முடைய தோஷங்களை எண்ணி முடியுமா? அவ்வளவு 
கோஷங்களையும் இந்த உலகத்தில்கடவுள் க்ஷமிக்கவில்லையா? 
நல்லவர்களுக்கும் பொல்லாதவர்களுக்கும் சமானமாய் மழை 
பெய்யவும், சமானமாய்ச் சூரியன் பிரகா௫க்கவும், பஞ்ச 
பூதங்கள் அவற்றின் தொழில்களைச் செய்யவும் கடவுள் அநுக் 
கரடிக்கவில்லையா? நம்மால் கூடியமட்டும் கடவுளுடைய 
இருபையையும், இரக்கத்தையும் ஜீவகாருண்யத்தை 
யும் பின்பற்றி நடக்கவேண்டாமா? நாம் பிறருடைய குற்றங் 
களைப் பொறுக்காவிட்டால் கடவுள் நம்முடைய குற்றங்களை 
எப்படிப் பொறுப்பார்? நாம் தினந்தோறும் கடவுளுடைய 
தயாப் பிரசாதத்தக்காகசக் கையேந்திப் பிரார்த் திக்கிறோம். 
நாம் ஒருவர்க்கொருவர் தயை செய்யாவிட்டால் சுடவுளு 
டைய கிருபை நமக்கு எப்படிக் கடைக்கும்? ஓரு துஷ்டன் 
நமக்குத் தீங்கு செய்தானென்று அவனுக்கு நாமும் இங்கு 
செய்வோமானால், அவனும் நாமும் சமானமாகிறோமே 
யல்லாமல், அவனுக்கும் நமக்கும் என்ன பேதமிருக்கறது? 
ஒருவன் செய்த தீங்கை உடனே நாம் பொறுத்துக்கொள்வோ 
மானால், அது நமக்கே நன்மையாய் முடியும். அப்படி. 
யில்லாமல் அவன் செய்த இங்குக்குப் பதிலாக நாமும் இங்கு 
செய்வோமானால், அதற்குமேல் : அவடனொான்று செய்ய, 
நாமொன்று செய்ய, இவ்வாறு தீங்குகளும் துன்பங்களும் 
வளர்ந்துகொண்டே யிருக்கும். இது நான் சகல ஜனங் 
களுக்கும் பொதுவாகச்சொல்லுகிறேனே யல்லாது ராஜாங்க 
விஷயத்தில் சொல்லவில்லை ஏனென்றால் துஷ்ட Haars 
சிஷ்ட பரிபாலனம் செய்யவேண்டியது ராஜாக்களுடைய 
கடமையா யிருக்கிறது. இந்த ஸ்திரீ்களுடைய புருஷர்கள் 
எனக்குச் செய்தது போல இதரர்களுக்கு இடர் செய்திருப் 
பார்களானால், அவர்களை நான். மன்னிக்கும்படியா யிராது. 
அவர்கள் எனக்குமட்டும் துரோகம் செய்திருப்பதால் அந்தக் 
குற்றத்தை இந்தத் தடவை க்ஷமிக்கிறேன். மகுடாபிஷேகம், 
கலியாணம் முதலிய சந்தோஷ காலங்களில் எப்படிப்பட்ட 
குற்றவாளிகளையும் மன்னிப்பது எந்த றராஜாங்கத்திலும் 
வழக்கமாயிருக்கிறது, அப்படியே நானும்” க்ஷமிக்கிறேன்'” 
என்றாள்.

இதைக் கேட்டவுடனே அந்த ஸ்திரீகளும், இதர ஜனங் 
“களும் பிரமானந்தமடைந்து “*தர்மமே அவதரித்ததுபோன்ற 

சுகுண சுந்தரி நீடுமிகாலந் தீர்க்காயுளா யிருக்கவேண்டும்”” 

என்று கோயிலுக்குக் கோயில் கும்பிட்டுப் பிரார்த்தனை 

செய்தார்கள். 

சில நாள் சென்ற பின்பு, ஆரிய தேசாதிபதி குரு 

சிரேஷ்டரை நோக்கி “ஐயா! இந்த ஏசியா (418) கண்டத்தி 

லும் ஐரேப்பாவிலும் (ட்பா௦06) அநேக ஸ்திரீகளை நேரே 

நான் பார்த்துமிருக்கிறேன், கேள்விப்பட்டு மிருக்கிறேன். 

அழகிருந்தால் கல்வியில்லை; கல்வியிருந்தால் குணமில்லை; 
குணமிருந்தால் அழகில்லை; இவ்வாறு ஒவ்வொரு குறைவுள்ள 

வர்களா யிருக்கிறார்கள். சகல சற்குணங்களும், இவ்விய 

சுலக்ஷணமும், வித்தையும், புத்தியும் சம்பூரணமாய் நிறைந்த 

சுகுண சுந்தரியைப் போன்ற பெண்களை நான் எங்கும் காண 

வில்லை. இப்படிப்பட்ட மகோத்தமியை எனக்கு மருமக 

ளாக்கிக்கொள்ள வேண்டுமென்கிற ஆசை அளவற்றதாயிருக் 

கிறது. சுகுண சுந்தரிக்கும் புவனேந்திரனுக்கும் பிதுர் 

ஸ்தானமாகிய நீங்கள், என்னுடைய ஆசையின்படி நிறை 

வேற்றி வைக்கவேண்டும்”” என்று பிரார்த்தித்தார். உடனே 

குரு சிரேஷ்டர் ஆரிய தேசாதிபதியை நோக்கி “இன்று 

நேற்றல்ல, நெடு நாளாய் எனக்குண்டாகிய அபேஷையும் 

அதுவே. சுகுண சுந்தரிக்குச் சமானமான பெண்கள் 

எப்படியில்லையோ, அப்படியே புவனேந்திரனுக்குச் சமான 

மான புருஷர்களுமில்லை. அவர்களிருவரையும் ஒருவருக்காக 

ஒருவரை இந்த உலகத்தில் கடவுள் அமைத்திருக்கிறா 
ரென்பது என்னுடைய இித்தாந்தம். அவர்களிருவரையும் 

நாம் ஒன்று சேர்க்காவிட்டால், அது தெய்வ சம்மதமா 

யிராது, ஊராருக்கும் இிருப்தியாயிராது'' என்றார். 

பிறகு குரு சரேஷ்டரும் ஆரிய தேசா தபதியும் 

புவனேந்திரனை வரவழைத்து, தங்களுடைய அபேலக்ஷையை தி 

தெரிவித்தார்கள். உடனே புவனேந்திரன் அவர்களை நோக்கி 

என் பிரிய பிதாகீகளே!சந்தித்ததெல்லாந் தரும் சிந்தா மணி 

யாருக்காவது கிடைத்தால், அதை வேண்டாமென்பார்களா?

